
Ассалому алайкум, азиз юртдошлар!
Ҳурматли депутат ва сенаторлар!
Муҳтарам меҳмонлар!
Жонажон Ўзбекистонимиз миллий 

ривожланишнинг янги даврига дадил қа-
дам қўймоқда. Ҳаётимизнинг барча жаб-
ҳаларида улкан ўзгаришлар юз бермоқда.

Беҳисоб шукр, бу йил аҳолимиз 36 
миллиондан ошди. Ҳар йили сафимизга 
қарийб 900 минг янги авлод қўшилмоқда.

Ўзбекистон деб аталмиш катта 
ва иноқ оиланинг ҳар бир аъзоси тинч 
ва фаровон ҳаёт кечириши учун зарур 
шарт-шароитлар яратиш йўлида тинимсиз 
изланяп миз.

Якунига етаётган 2022 йил ғоят му-
раккаб ва синовли йил бўлди, десам, 
ҳар томонлама тўғри бўлади. Ушбу давр-
да тўп лаган тажрибамиз бир ҳақиқатни 
яққол исботлаб бермоқда: тараққиёт-
га – фақат машаққатли ва жасоратли 
меҳнат орқали эришилади.

Шу боис, пандемия, дунёдаги чуқур 
иқтисодий ва сиёсий инқирозлар, зидди-
ятларга қарамасдан, халқимизнинг қаҳра-
монларча меҳнати билан эришган айрим 
ютуқларимизни айтиб ўтишни ўринли, деб 
биламан.

Кенг кўламли ва самарали ислоҳот-
ларимиз натижасида ялпи ички маҳсулот 
ҳажми илк бор 80 миллиард доллардан 
ошди.

Иқтисодиётимизга шу йилнинг ўзида 
8 миллиард доллар тўғридан-тўғри хори-
жий инвестициялар кириб келди, экспор-
тимиз эса, 19 миллиард долларга етди.

Бундай катта натижалар илгари бўл-
маган.

Биз бу йил тарихимизда илк бор пен-
сия ва ижтимоий нафақалар миқдорини 
минимал истеъмол харажатларидан кам 
бўлмаган даражага олиб чиқдик. Мисол 
учун, 2017 йилда кам таъминланган 500 
минг оила ижтимоий ёрдам олган бўлса, 
бугунга келиб 2 миллиондан ортиқ оила-
ларга кўмак берилмоқда. Ажратилаётган 
маблағлар эса, 7 баробар кўпайтирилиб, 
йилига 11 триллион сўмга етди.

Биз иш ҳақи, пенсия ва нафақалар 
миқдорини, аҳоли жон бошига даромад-
ларни ошириш сиёсатини изчил давом эт-
тирамиз.

Бу рақамларни айтиш осон. Уларнинг 
ҳар бири ортида машаққатли меҳнат туриб-
ди. Чунки инсон қадри, инсонни эъзозлаш – 
эътиборимиздаги энг асосий масала.

Шу мақсадда охирги олти йилда мам-
лакатимиз бўйича қарийб 300 мингта ёки 
аввалги йилларга нисбатан 10 баробар 
кўп уй-жойлар қурдик.

Бу даврда қўшимча 500 минг ўқувчи ўр-
ни яратилиб, уларнинг жами сони 5 миллион 
300 мингга етди. Ҳозирги вақтда яна    1 мил-
лион 200 минг ўқувчи ўрни яратиш бўйича 
ишлар жадал давом эттирилмоқда.

Халқимиз соғлиғини сақлаш учун 
барча тиббий хизматларни энг чекка ту-

ман ва маҳаллалар даражасигача тушир-
япмиз.

Одамларимизни касб-ҳунарли қи-
лиш, уларнинг бизнесига кенг йўл очиш, 
ҳақиқий мулкдор бўлиб, даромад топиши 
учун зарур шароитларни яратмоқдамиз.

Бу йил 381 нафар спортчимиз жаҳон 
ва Осиё мусобақаларида, 43 нафар иқти-
дорли ва билимдон ёшларимиз нуфузли 
халқаро фан олимпиадалари ҳамда тан-
ловларида совринли ўринларни қўлга ки-
ритгани барчамизни албатта қувонтиради.

Нуроний отахон ва онахонларимиз 
оила даврасида, ҳаж ва умра зиёратла-
рида шукроналик дуоларини қилаётгани 
бизга куч ва ғайрат бағишламоқда.

Бугунги кунда Ўзбекистон жаҳон си-
ёсати марказларидан бирига айланаётга-
ни, халқаро ҳамжамият буни кенг эъти-
роф этаётгани ҳам айни ҳақиқатдир.

Шанхай ҳамкорлик ташкилоти ва 
Туркий давлатлар ташкилоти саммитла-
ри ҳамда ўнлаб юқори даражадаги халқа-
ро анжуманларга мезбонлик қилдик ва 
муҳим ташаббусларни илгари сурдик. 
Буларнинг барчаси мамлакатимизнинг 
халқаро нуфузи тобора ортиб бораётга-
нидан далолат беради.

Мана шундай катта ютуқларга эри-
шишда фидокорона меҳнати билан муно-
сиб ҳисса қўшган ҳар бир юртдошимизга 
ўз миннатдорлигимни билдираман.

Жаҳоннинг илм-фан, маданият ва 
спорт шоҳсупаларида байроғимизни ба-
ланд кўтараётган ўғил-қизларимиз, ши-
жоатли ёшларимизга янги-янги зафарлар 
тилайман. Улар бизнинг фахримиз-ғуру-
римиздир.

Чегараларимиз дахлсизлиги ва тинч-
лигимизни кўз қорачиғидек ҳимоя қилиб 
келаётган Ватанимиз посбонларига ҳам 
эзгу тилакларимни йўллайман.

Қадрли фахрийларимиз, муҳтара-
ма опа-сингилларимиз, тадбиркор ва 
фермерларимизга ҳурмат-эҳтиромимни 
изҳор этаман.

Ислоҳотларимизни қўллаб-қувватлаб 
келаётган хорижий ҳамкорларимизга, бу-
гунги анжуманда қатнашаётган диплома-
тик корпус вакилларига ҳам ташаккурла-
римни айтаман.

Албатта, эришаётган барча ютуқла-
римиз, инсон қадри улуғ бўлган диёр 
– Янги Ўзбекистонни барпо этиш йў-
лидаги дастлабки натижалардир. Биз 
бун ёдкор халқимиз билан бирга бундай 
эзгу ишларни давом эттирамиз ва ол-
димизга қўйган катта-катта марраларга 
албатта эришамиз.

Ҳурматли юртдошлар, қадрли меҳ-
монлар!

Ҳаммамиз кўриб-билиб турибмиз – 
бугун инсоният ниҳоятда мураккаб давр-
ни бошидан кечирмоқда. Ер юзида иқ-
лимнинг кескин ўзгариши, сув ва бошқа 
табиий ресурслар камайиши билан боғлиқ 
муаммолар катта хатарларга айланмоқда.

Халқаро муносабатларда ўзаро 
ишонч камайиб, қарама-қаршилик ва мо-
жароларнинг ортиши барқарорлик ва ри-
вожланишга жиддий хавф солмоқда.

Афсуски, бундай хавф-хатарлар биз-
ни ҳам четлаб ўтмаяпти.

Қорақалпоғистонда шу йил ёз ойида 
содир бўлган нохуш воқеалар бутун эл-
юр тимизни қаттиқ қайғуга солди. Худога 
шукр, кўп миллатли халқимизнинг оқилли-
ги ва донишмандлиги билан вазият тезда 
изга тушди.

Биз учун “Қорақалпоғистоннинг 
ютуғи – бутун Ўзбекистоннинг ютуғи, 
 Қорақалпоғистоннинг ташвиши – бутун 
Ўзбекистоннинг ташвиши” деган ғоя ҳа-
миша амалий ҳаракат дастури бўлиб келган 
ва бундан кейин ҳам шундай бўлиб қолади.

Бизнинг эзгу мақсадимиз – биргалик-
даги меҳнатимиз билан Янги Ўзбекистон-
да ҳар томонлама ривожланган, обод ва 
фаровон Янги Қорақалпоғистонни бунёд 
этишдир.

Асрлар давомида эт ва тирноқ каби 
бир бўлиб кетган халқларимиз дўстлигига 
ҳеч қандай куч таъсир кўрсата олмайди. 
Чунки бизнинг ўтмишимиз бир, бугунимиз 
ҳам, келажагимиз ҳам бир.

Биз жонажон Ватанимизнинг хавф-
сизлиги ва ҳудудий яхлитлигини таъ-
минлашга ҳар томонлама қодирмиз. 
Тинч ва осойишта ҳаётимизни асраб, 
мустақиллигимизни мустаҳкамлаб, 
барқарор тараққиёт йўлимизни жадал 
давом эттирамиз!

Азиз дўстлар!
Бир ҳаётий ҳақиқатни таъкидламоқ-

чиман – бугун замон ҳар қачонгидан ҳам 
тезлашди. Фаровонлик ошгани сайин аҳо-
лимизнинг талаб ва эҳтиёжлари ҳам ор-
тиб бормоқда.

Мамлакатимиз тараққиётини янги 
поғонага олиб чиқиш учун бошқарув ҳам, 
қонунчилик ҳам, жамиятимиз ҳам ўзга-
риши керак. Агар шундай қилмасак, му-
аммоларни кўриб, кўрмасликка олсак, 
замондан орқада қоламиз. Халқимиз, ёш 
авлодимиз биздан рози бўлмайди.

Шу боис, “Аввал – инсон, кейин – 
жамият ва давлат” деган ғояни Консти-
туциямиз ва қонунларимизга ҳам, кунда-
лик ҳаётимизга ҳам чуқур сингдиришимиз 
керак. Ҳозирги кундаги жиддий синовлар 
ва башорат қилиб бўлмайдиган хавф-ха-
тарларни енгиб ўтишга қодир бўлган мил-
лий давлатчилигимиз асосларини мус-
таҳкамлашимиз зарур.

Шуларни эътиборга олган ҳолда, 
Асосий қонунимизни такомиллаштириш 
ишлари давом эттирилмоқда. Ушбу ис-
лоҳотдан халқимиз катта ўзгаришлар кут-
моқда. Бугунги кунга қадар бу борада 220 
мингдан зиёд таклиф келиб тушгани ҳам 
бунинг яққол далилидир.

ЎЗБЕКИСТОН РЕСПУБЛИКАСИ ПРЕЗИДЕНТИ
ШАВКАТ МИРЗИЁЕВНИНГ 

ОЛИЙ МАЖЛИС ВА ЎЗБЕКИСТОН ХАЛҚИГА
МУРОЖААТНОМАСИ

Давоми 2-3-саҳифаларда.

Давлатимиз раҳбарининг 
Олий Мажлис ва Ўзбекистон 
халқига Мурожаатномасида ўт-
ган йиллар давомида қилинган 
ижобий ишлар, ютуқларимиз 
билан бир қаторда келгусида 
амалга оширишимиз лозим бўл-
ган устувор вазифалар атроф-
лича ва чуқур таҳлил қилинди.
Президентимиз мамлакатимиз миллий 

ривожланишнинг янги даврига дадил қадам 
қўяётгани, ҳаётимизнинг барча жабҳаларида 
улкан ўзгаришлар юз бераётганини алоҳида 
таъкидлади. Жумладан, ялпи ички маҳсулот 
ҳажми илк бор 80 миллиард АҚШ долларидан 
ошди, иқтисодиётимизга шу йилнинг ўзида 8 
миллиард доллар тўғридан-тўғри хорижий 
инвестициялар кириб келди, экспортимиз эса 
19 миллиард долларга етди. Бу йил тарихи-
мизда илк бор пенсия ва ижтимоий нафақа-
лар миқдори минимал истеъмол харажатла-
ридан кам бўлмаган даражага олиб чиқилди.

Охирги олти йилда мамлакатимиз бўйи-
ча қарийб 300 мингта ёки аввалги йилларга 
нисбатан 10 баробар кўп уй-жойлар қурил-
ди. Бу даврда қўшимча 500 минг ўқувчи ўрни 
яратилиб, уларнинг жами сони 5 миллион 300 
мингга етди. Ҳозирги вақтда яна 1 миллион 
200 минг ўқувчи ўрни яратиш бўйича ишлар 
жадал давом эттирилмоқда.

Бу йил 381 нафар спортчимиз жаҳон ва 
қитъа мусобақаларида, 43 нафар иқтидор-
ли ва билимдон ёшларимиз нуфузли халқаро 
фан олимпиадалари ҳамда танловларида сов-
ринли ўринларни қўлга киритди.

Давлатимиз раҳбари бугунги кунда Ўзбе-
кистон жаҳон сиёсати марказларидан бирига 
айланаётгани, халқаро ҳамжамият буни кенг 
эътироф этаётганига эътибор қаратди. Буни 
Шанхай ҳамкорлик ташкилоти ва Туркий дав-
латлар ташкилоти саммитлари ҳамда ўнлаб 
юқори даражадаги халқаро анжуманларга 
мезбонлик қилганида ва муҳим ташаббуслар 
илгари сурилганидан билиш мумкин.

Ушбу ютуқлар, инсон қадри улуғ бўлган 
юрт – Янги Ўзбекистонни барпо этиш йўли-
даги дастлабки натижалар экани қайта-қайта 
таъкид ланди. “Биз бунёдкор халқимиз билан 
бирга бундай эзгу ишларни давом эттирамиз 
ва олдимизга қўйган катта-катта марраларга 
албатта эришамиз”, – деди Президент.

Давлатимиз раҳбари 2023 йилга юрти-
мизда “Инсонга эътибор ва сифатли таълим 
йили” деб ном беришни таклиф қилди. Буни 
барча юртдошларимиз тўлиқ қўллаб-қувват-
лади деб баралла айта оламиз. Келгуси йилга 
бундай ном берилишида ҳам катта маъно ва 
мазмун мужассамлигини қайд этиш ўринли-
дир. Сабаби, юртбошимиз Ўзбекистонда олиб 
борилаётган изчил сиёсатнинг марказида ин-
сон ва унинг манфаатларини таъминлашни 
устувор вазифа этиб белгилаганидан билиш 
мумкин.

Мурожаатномада 2023 йилдаги энг усту-
вор йўналишларга тўхталиб ўтилди. Биринчи 
йўналиш сифатида ихчам ва самарали давлат 
бошқарув тизимига ўтиш таклиф қилинди.

Хусусий тадбиркорларни янада кенгай-
тириш, уларга янги истиқболларни очиш мақ-
садида энди “қўл бошқаруви”дан аниқ нати-

жага ишлайдиган тизимли бошқарувга ўтиш 
вақти келгани таъкидланди. Ҳозирги кунда 
давлат аппаратида такрорланиш кўп, керак-
сиз штатлар бор. Марказлашув юқори. Оқи-
батда бугунги мураккаб масалаларга тўғри 
ечим топиш учун ортиқча вақт, куч ва ресурс 
сарфланмоқда.

Президент шунинг учун янги маъмурий 
ислоҳотлар тўғрисидаги фармонни имзола-
ганини маълум қилди. Эндиликда биринчи 
босқичда вазирликлар ислоҳ қилинади, Ҳу-
кумат иш услуби ҳам тубдан ўзгаради. Энг 
аввало, вазирлик ва идоралар сони ҳозирги 
61 тадан 28 тагача камайтирилади, ҳар бир 
вазирлик тегиш ли соҳада давлат сиёсатини 
амалга оширишга масъул бўлиб, тармоқ тар-
кибидаги қўмита, агентлик ва инспекцияларга 
раҳбарлик қилади. Бу орқали давлат хизмат-
чилари сони босқичма-босқич 30-35 фоизга 
қисқариб, иқтисод қилинадиган маблағлар 
ижтимоий масалаларга йўналтирилади.

Шу ўринда яна бир масалага тўхталиб 
ўтмоқчиман, ҳозирги кунда Олий Мажлис Қо-
нунчилик палатасида бўлиб ўтаётган “ҳукумат 
соати”да вазирликларнинг ахбороти эшитиб 
борилмоқда. Қолаверса, янги вазир тайин-
лашда ҳам депутатлар иштирок этяпти, режа-
лари билан танишиб, уларни маъқуллаяпмиз. 
Президентимиз ўз нутқида бу масалага ҳам 
тўхталар экан, вазир фаолиятини самарали 
ташкил этишда парламентдаги қўмита, ко-
миссия ва депутатларнинг ҳам масъулиятини 
белгилаш лозимлигига урғу берди. Мурожа-
атномада партиямизнинг энг муҳим йўналиш-
ларидан бири саналган иқтисодий ислоҳот-
лар қатъий давом эттирилиб, хусусий сектор 
янада қўллаб-қувватланиши айтиб ўтилди. 
Эндиликда ҳудудлар ўртасидаги иқтисодий 
тенгсизликни қисқартириш, барча туман ва 
шаҳарларни бир маромда ривожлантириш 
бўйича янгича ёндашувлар жорий этилади.

Шунингдек, келгуси йилдан туман ва 
шаҳарлар мавжуд шароити, салоҳияти ва 
имкониятларидан келиб чиқиб, 5 та тоифага 
ажратилади. Тадбиркорлар учун субсидия, 
кредитлар ва компенсациялар тоифалардан 
келиб чиқиб ажратилади. Улар учун солиқ 
ставкалари ҳар хил бўлади. Бу эса ҳудудлар 
иқтисодиётининг барақарор ривожланишига, 
иқтисодий потенциални оширишга, аҳолининг 
фаровонлигини таъминлашга хизмат қилади.

Бундан ташқари, 1 январдан қўшил-
ган қиймат солиғи ставкасини 15 фоиздан 
12 фоизга пасайтириш ҳисобига тадбиркор-
лар ихтиёрида йилига камида 14 триллион 
сўм маблағ қолади, илғор тажрибалар асо-
сида солиқ ва божхона маъмурчилиги ислоҳ 
қилинади. Бу каби имкониятлар юртимизда 
тадбиркорларнинг сони ошишига, уларнинг 
имкониятларини қўллаб-қувватлашга хизмат 
қилади. Пировардида аҳолининг фаровонли-
ги ошади, макроиқтисодий барқарорлик таъ-
минланади.

Умуман олганда, Президентимизнинг Му-
рожаатномасида келтирилган вазифаларнинг 
ижросини таъминлашда, уни амалга оши-
ришда бор куч ва имкониятларимизни тўлиқ 
сафарбар этамиз.

Актам ХАИТОВ,
Олий Мажлис Қонунчилик 

палатасидаги
O‘zLiDeP фракцияси раҳбари

ИНСОНга   эътибор 
юксалаверади
МУРОЖААТНОМАДА
БЕЛГИЛАНГАН ВАЗИФАЛАР 
БАРЧАМИЗ УЧУН ДАСТУРИЛАМАЛ 

Бошланиши 1-саҳифада.

Муҳокамалар қизғин давом этмоқда. Бу 
жараёнда депутатларимиз, сиёсий партияла-
римиз масъул ва фаол бўлиб, ҳар бир таклиф-
га жиддий ёндашаётганини кўриб турибмиз. 
Бунинг учун уларга раҳмат айтаман.

“Жамият – ислоҳотлар ташаббускори”
тамойили асосида барча масалалар бўйича 
халқимиз билан бамаслаҳат иш тутамиз.

Умуман, маъно-мазмуни инсон қадри-
ни улуғлаш руҳи билан бойитилган, келажак 
авлодларга муносиб хизмат қиладиган, Янги 
Ўзбекистонга мос бўлган Конституцияни ҳар 
томонлама ўйлаб, шошилмасдан ишлаб чиқи-
шимиз керак.

Фуқароларимиз билдирган барча таклиф 
ва истаклар албатта инобатга олинади ва 
Конс титуция лойиҳаси умумхалқ референду-
мига олиб чиқилади.

Энг муҳими – ҳар бир ватандошимиз 
конс титуциявий ислоҳотларга дахлдор бўли-
ши ва “Бу – менинг Конституциям”, деб юк-
сак ғурур ва ифтихор билан айта олиши керак.

Муҳтарам юртдошлар!
Келгуси йилга режаларни тўғри олиш 

учун халқимизнинг фикрини ҳар бир йўна-
лиш бўйича чуқур таҳлил этиб, 20 мингга яқин 
таклифларни муҳокама қилдик.

Одамларимиз таълим, соғлиқни сақлаш, 
иқтисодиёт йўналишларида аниқ-аниқ маса-
лаларни кўтариб, улар бўйича тизимли ечим-
ларни ҳам таклиф этмоқда.

Аҳолимиз биздан мактаб, боғча ва ши-
фохоналарни кўпайтириш, таълим ва тибби-
ёт сифатини оширишни, маҳаллада йўл, сув, 
электр, транспорт муаммоларини ҳал қилиш-
ни, иш ўринларини кўпайтириш, тадбиркор-
ликка янги имкониятлар яратишни, адолатни 
таъминлаш, оворагарчилик, бюрократия ва 
коррупцияни йўқ қилишни кутмоқда.

Кўтарилган масалалар аниқ ва ўринли-
дир. Қанчалик қийин бўлмасин, биз бу му-
аммоларни ечишимиз шарт. Ҳеч ким четдан 
келиб, буларни ҳал қилиб бермайди. Одамла-
римизнинг ташаббуси, шижоати ва салоҳияти-
ни ишга солиш учун барча шароитларни туғди-
риб бериш асосий вазифамиз бўлиши керак.

Халқимизга қанча имконият яратсак, бу-
нинг фойдаси жамиятимизга ўн карра, юз кар-
ра бўлиб қайтади.

Шу боис, кириб келаётган янги, 2023 йил-
га юртимизда “Инсонга эътибор ва сифатли 
таълим йили”, деб ном беришни таклиф қи-
ламан.

Нима учун йилга бундай ном беряпмиз?
Биз Ўзбекистонда олиб борилаётган дав-

лат сиёсатининг марказида инсон ва унинг 
манфаатларини таъминлашни устувор вази-
фа этиб белгиладик. Бу сиёсат бир йил билан 
чекланиб қолмаслиги, доимо бардавом бўли-
ши барчамизга аён.

Аслида ҳам, бизнинг энг бебаҳо бойлиги-
миз, бу – бунёдкор халқимиз, дуогўй ота-она-
ларимиз, навқирон авлодимиз эмасми?

Шу юртда яшаётган ҳар бир инсоннинг 
тинч ва бахтли ҳаёт кечириши, унинг соғлиғи 
жойида бўлиши, яхши таълим олиши, оиласи-
ни тебратиши учун қандай шароит керак бўл-
са, ҳаммасини яратиб беришга ҳаракат қиляп-
миз ва бу йўлдан асло тўхтамаймиз.

Таълим сифатини ошириш – Янги Ўзбе-
кистон тараққиётининг яккаю ягона тўғри 
йўлидир.

Юсуф Хос Ҳожиб бобомиз айтганларидек:
“Заковат бор жойда улуғлик бўлади,
Билим бор жойда буюклик бўлади”.
Шунинг учун ушбу соҳада бошлаган ис-

лоҳотларимизни давом эттиришимиз, таълим 
даргоҳларига бориб, ўқитувчи ва мураббий-
лар билан кўпроқ мулоқот қилиб, ўқув-тарбия 
ишлари сифатини ошириш бўйича улар қўйган 
масалаларни биргаликда ҳал этишимиз керак.

Биз келгуси йил Давлат дастурига халқи-
миз кўтарган барча масалаларни аниқ ечим-
лари билан киритамиз. Ушбу жараёнларда 
депутат ва сенаторлар, маҳалла вакиллари, 
зиёлилар, ёшлар, тадбиркорлар ва кенг жамо-
атчилигимиздан фаол бўлишларини, янги-ян-
ги таклиф ва ташаббуслар билдиришларини 
сўрайман.

Ҳурматли депутат ва сенаторлар!
Энди 2023 йилдаги устувор йўналишларга 

тўхталиб ўтмоқчиман.
Биринчи йўналиш. Ихчам ва самарали 

давлат бошқарув тизимига ўтишни таклиф қи-
ламан.

Нима учун сўзни айнан шу йўналишдаги 
ислоҳотдан бошлаяпман?

Олдинлари эътибордан четда қолиб, “йўқ 
бўлиб кетиш” арафасида бўлган соҳаларни 
“оёққа турғизиш” учун олти йил давомида ян-
ги вазирлик ва идораларни ташкил қилишга 
тўғри келди. Шундай қилишга мажбур эдик, 
акс ҳолда ҳозирги ютуқларимиз бўлмас эди.

Мактабгача таълим, уй-жой коммунал, 
“маҳаллабай” ишлаш, инвестиция, давлат хиз-
матлари, давлат-хусусий шериклик соҳалари-
да катта натижаларга эришдик. Хусусий  сектор 
ва тадбиркорликнинг ривожланиши ортга 
қайтмас жараёнга айланди. Аҳолимизнинг 
фаоллиги, замонавий технология ва касб-ҳу-
нарларга интилиши ошиб бормоқда. Иқтисо-
диётимизда кундан-кунга янги-янги йўналиш 
ва соҳалар яратилмоқда.

Бу борада хусусий ташаббусларни яна-
да кенгайтириш, уларга янги истиқболларни 
очиш мақсадида энди “қўл бошқаруви”дан 
– аниқ натижага ишлайдиган тизимли бошқа-
рувга ўтиш вақти келди.

Очиқ айтиш керак – ҳозирги кунда дав-
лат аппаратида такрорланиш кўп, кераксиз 
штатлар бор. Марказлашув юқори. Оқибатда 
бугунги мураккаб масалаларга тўғри ечим то-
пиш учун ортиқча вақт, куч ва ресурс сарф-
ланмоқда.

Вазирларнинг Ҳукумат қабул қилаётган 
қарорларда, таъбир жоиз бўлса, “овози йўқ”. 
Яъни, уларнинг ушбу қарорларни тайёрлаш ва 
ҳаётга жорий этишдаги иштироки ва масъули-
яти етарли эмас. Энди вазирларнинг бундай 
эскича усулда ишлашга ҳаққи йўқ.

Агар вазирнинг ўз соҳаси бўйича узоқни 
кўзлаган аниқ ёндашувлари бўлмаса, унинг 
фаолияти туфайли одамларнинг оғири енгил 
бўлмаса, ўзингиз айтинг, бундай раҳбардан 
нима наф бор?

Шунинг учун янги маъмурий ислоҳотлар 
тўғрисидаги Фармонни имзоладим. Бунга узоқ 
тайёргарлик кўрдик.

Биринчи босқичда вазирликлар ислоҳ қи-
линади, Ҳукумат иш услуби ҳам тубдан ўзга-
ради. Энг аввало, вазирлик ва идоралар сони 
ҳозирги 61 тадан 28 тага камайтирилади.

Энди ҳар бир вазирлик тегишли соҳада 
давлат сиёсатини амалга оширишга масъул 
бўлиб, тармоқ таркибидаги қўмита, агентлик 
ва инспекцияларга раҳбарлик қилади.

Кўп вазирлар ўзгаради. Ўз соҳасининг 
чуқур билимдони, фидойи ва ишидан халқ ро-
зи бўлаётган вазирлар лавозимида қолади. 
Ўйлайманки, бундай ёндашув адолатли бўла-
ди.

Давлат хизматчилари сони босқич-
ма-босқич 30-35 фоизга қисқаради. Иқтисод 
қилинадиган маблағлар ижтимоий масалалар-
га йўналтирилади.

Ҳар бир вазирнинг сиёсий мақоми, 
 Президент, парламент ва жамоатчилик ол-
дидаги масъулияти оширилади. Бунга мос 
равишда жавобгарлиги ҳам кучайтирилади. 
Уларга аҳоли муаммоларини ҳал қилиш учун 
етарли ваколат ва маблағ берилади.

Вазирликлар фаолиятида очиқлик, қону-
нийлик, натижадорлик ва сифат асосий мезон 
бўлади.

Биз коррупция ҳақида кўп гапирамиз, ле-
кин вазирлик тизимида коррупцияга йўл қў-
йилса, нима учун вазир жавоб бермаслиги ке-
рак? Энди сўров бошқача бўлади. Вазир ўзи 
раҳбарлик қилаётган соҳага ажратилган маб-
лағларни самарали ва мақсадли ишлатиш бўй-
ича биринчи бўлиб ўзи жавоб беради.

Имом Мотуридий бобомизнинг: “Элу 
юрт билан ҳамдард бўлиб яшагин, токи 
халқ ҳамиша сен билан бирга бўлгай”, де-
ган ҳаётий ҳикмати ҳар бир вазир, ҳар қайси 
раҳбарнинг онги, қалби ва ҳаракатида муҳр-
ланиши лозим.

Давлат вакиллари ўзининг ҳалол меҳна-
ти, оддийлиги, халқсеварлиги, самимийлиги 
ва фидойилиги билан одамларимиз меҳрини 
қозониши керак.

Энди вазирларнинг сиёсий масъулияти 
оширилиб, Ҳукумат қарорлари лойиҳалари, 
мамлакатимиз ҳаётига оид муҳим ижтимо-
ий-иқтисодий масалалар бевосита вазирлар 
иштирокида коллегиал ҳал этилади.

Ҳар бир вилоятдаги муаммоларни ечиш 
учун ҳар ойда жойига чиққан ҳолда, “Ҳукумат 
куни” ўтказилиши йўлга қўйилади.

Вазир ҳар йилнинг бошида жамоатчилик 
олдида соҳадаги режаси ва йил якуни билан 
эса унинг натижаси бўйича ҳисобот беради.

Таъкидлаб айтмоқчиман – энди қайси ва-
зир ўз ишини эплай олмаса, истеъфога чиқа-
ди.

Шу ўринда яна бир фикрни Парламент ва-
килларига етказмоқчиман.

Сўнгги йилларда кўп ваколатларни Олий 
Мажлисга ўтказдик, уларни янада кенгайти-
ришни ўйлаяпмиз. Янги вазирни тайинлашда 
ҳам депутатлар иштирок этмоқда, режалари 
билан танишиб, маъқуллаяпти. Лекин, афсус-
ки, кейинчалик фақат танқид билан чеклан-
моқда.

Маълумки, соҳалар бўйича иккала пала-
тада ҳам қўмиталар, комиссиялар бор. Ас-
лида, улар вазирларга қайси йўналишда ёки 
ҳудудда иш яхши кетмаётганини кўрсатиши, 
камчиликлар бўйича жойига чиқиб, аҳоли 
фик рини ўрганиб, масалага биргаликда ечим 
топишлари лозим.

Шу боис, вазир фаолиятини самарали 
ташкил этишда парламентдаги қўмита, комис-
сия ва депутатларнинг ҳам масъулиятини бел-
гилаш тўғри бўлади, деб ҳисоблайман.

Албатта, танқид ҳам керак. Аммо ҳозирги 
депутатларга берилган катта ваколат ва имко-
ниятлардан самарали фойдаланиш лозим.

Мен ҳам узоқ йиллар депутат бўлиб ишла-
ганман, ўша даврда Парламентда ҳисобот бер-
ган вазирларни камдан-кам кўрар эдик. Ҳозир 
эса вазият мутлақо бошқача-ку! Шунинг учун 
энг муҳим масала – юрт тақдирига дахлдор 
бўлиб, халқимизни рози қилиш учун ҳаммамиз 
биргаликда ишлашимиз керак.

Умуман, Парламентимизнинг иш услу-
бини яхшилаш ва фаолият самарадорлигини 
ошириш ҳам Конституциямизда ўз аксини то-
пиши зарур.

Маъмурий ислоҳотларнинг иккинчи 
босқичи сифатида келгуси йилда ҳудудларда-
ги бошқарув тизими ҳам ислоҳ қилинади.

Барча маъмурий ислоҳотлар доирасида-
ги янги ташаббуслар Конституциямизда ал-
батта белгилаб қўйилиши лозим. Ўйлайманки, 
сизлар ҳам бунга қўшиласизлар.

Бу йил “Давлат фуқаролик хизмати тўғри-
сида”ги янги қонунни қабул қилдик. Бундан 

буён давлат лавозимларига фақат конкурс 
асосида ишга қабул қилинади. Барча раҳбар-
лар фаолияти самарадорлик кўрсаткичлари 
асосида баҳолаб борилади.

Ҳар йили 500 нафар мутахассисни энг ну-
фузли хорижий олийгоҳ ва марказларда ўқи-
тиб келамиз.

Келгуси икки йилда ҳар бир туман ва 
шаҳар ҳокимлигига республика идоралари-
да юқори лавозимларда ишлаган, билимли ва 
таж рибали кадрлар қўйилади.

Янги йилдан бошлаб ҳар бир ҳоким ўз ту-
манига 40-50 миллион доллар хусусий инвес-
тицияларни олиб келиши керак бўлади.

Вазирлар фақат давлат маблағини сарф 
қилмасдан, ўзлари ҳам ташаббус кўрсатиб, 
хусусий инвестицияларни жалб қилишлари 
лозим. Масалан, давлат-хусусий шериклик 
орқали қишлоқ, сув, ўрмон хўжаликлари, 
транспорт соҳаларига бемалол йилига 1 мил-
лиард долларгача сармоя олиб келиш мумкин.

Маъмурий ислоҳотлар доирасида яна бир 
муҳим ташаббусни илгари сурмоқчиман.

Ҳозирги кунга келиб Марказий Осиёда 
аҳолиси миллиондан ортиқ шаҳарлар 7 тага 
етди. Минтақамизда пойтахтлар билан бир 
қаторда бошқа йирик шаҳарлар ҳам “ўсиш 
нуқталари”га айланмоқда. Буларнинг орасида 
Самарқанд ва Наманган шаҳарлари ҳам бор. 
Уларнинг ҳар бирида аҳоли сони бир миллион-
га етмоқда. Иккала шаҳарда ҳам улкан бунёд-
корлик ишлари амалга оширилмоқда.

Самарқанд шаҳри дунё танийдиган мега-
полисга, халқаро туризм ва бизнес марказига 
айланмоқда. Наманган ҳам саноат, тадбиркор-
лик, таълим, маданият соҳаларида минтақа-
вий марказ сифатида ўз ўрнини топмоқда. 
Шу боис, Самарқанд ва Наманган шаҳарла-
рини алоҳида маъмурий-ҳудудий бирликлар 
сифатида республика бўйсунувига ўтказишни 
таклиф қиламан.

Бу пойтахтимиз Тошкент билан бир қатор-
да “ўзига тортувчи марказлар”ни кўпайтириш 
бўйича бошлаган сиёсатимизда янги амалий 
қадам бўлади; жон бошига даромад, иш жой-
ларини кўпайтиради; иккала вилоятда ҳам ту-
манларни ривожлантиришга кўпроқ  эътибор 
қаратилади ва буям адолатдан бўлади.

Энди ушбу вилоят ҳокимлари фақат 
йирик шаҳарлар билан эмас, туманларда 
шароит ларни яхшилаш бўйича ҳам ишлаши та-
лаб этилади.

Ҳар иккала шаҳарни ривожлантириш дас-
тури Вазирлар Маҳкамасида тасдиқланиб, 
уларнинг ижроси учун бевосита Бош вазир 
жавоб беради.

Иккинчи йўналиш. Биз Янги Ўзбекистон-
ни “ижтимоий давлат” тамойили асосида қу-
ришни мақсад қиляпмиз. Буни Конституцияда 
мустаҳкамлашимиз керак.

Ижтимоий давлат бу, энг аввало, инсон 
салоҳиятини рўёбга чиқариш учун тенг имко-
ниятлар, одамлар муносиб ҳаёт кечириши-
га зарур шароитлар яратиш, камбағалликни 
қисқартириш, демакдир.

Шу боис, биринчи навбатда, эътиборни 
Янги Ўзбекистон учун энг катта инвестиция 
бўлган таълимни қўллаб-қувватлашга қарата-
миз.

“Нажот – таълимда, нажот – тарбияда, 
нажот – билимда. Чунки, барча эзгу мақсад-
ларга билим ва тарбия туфайли эришила-
ди”.

Маърифатпарвар жадид боболаримиз-
нинг бу сўзлари депутат ва сенаторларимиз, 
сиёсий партиялар, маҳаллий кенгашлар, бу-
тун давлат аппарати, кенг жамоатчиликнинг 
амалий ҳаракатига айланиши керак. Шу боис, 
мактабларда таълим сифати ҳамда жамиятда 
ўқитувчи касбининг нуфузини ошириш, му-
аллимларнинг шароитларини яхшилаш 2023 
йилдаги энг асосий вазифаларимиздан бири 
бўлади.

Ўқитувчиларнинг мақомини, уларнинг 
шаъни ва қадр-қимматини ҳимоя қилишни 
Конституцияда алоҳида белгилаш зарур, деб 
ҳисоблайман.

Келгуси йилдан бошланғич синфларда 
мутлақо янги методика асосида яратилган 
дарсликлар бўйича ўқитиш йўлга қўйилади. 
Ҳозирги вақтда улар халқаро экспертизадан 
ўтиб, ўзимизда синовдан ўтказилмоқда. Ле-
кин юқори синфларда-чи? Очиқ айтиш керак, 
уларда берилаётган таълим ва тарбия сифати, 
ўқитувчиларнинг билими ва маҳоратини талаб 
даражасида, деб бўлмайди.

Болаларимиз мактабдан она тили ва чет 
тилларини пухта ўзлаштириб, компьютерда 
ишлашни ўрганиб чиқиши зарур. Фарзандла-
римизни касб-ҳунарларга, санъат ва мадани-
ятга қизиқтиришимиз лозим.

Ўқувчиларда эркин ва креатив фикрлаш-
ни, жамоада ишлаш ва мулоқот кўникмалари-
ни шакллантириш зарур.

Мана, мактабларимизга қандай муҳит ки-
риб келиши керак!

Бу борада Президент мактабларида 130 
та мамлакатда маъқулланган “A-level” таълим 
дастури йўлга қўйилгани ўз самарасини бер-
моқда.

Бу жараёнда ҳар бир ўқувчи ўзининг 
қобилиятига қараб, аниқ йўналишлар бўйи-
ча чуқур ўқитилади, дунёнинг нуфузли олий-
гоҳларига кириш имкониятлари кенгаяди.

Шу боис, 2023 йилдан мактаб таълимини 
халқаро таълим дастурлари асосида бутунлай 
ислоҳ қилишни бошлаймиз.

Бу ишларни тизимли йўлга қўйиш, ян-
ги дарсликларни ишлаб чиқиш, илғор таълим 
стандартлари ва методикаларини жорий этиш 

учун алоҳида илмий институт ва лаборатория-
лар ташкил қилинади. Миллий ўзлигимиз тим-
соли, маънавиятимиз асоси бўлган она тили-
мизга эътибор янада кучайтирилади.

Ҳозирги очиқлик сиёсати, чет эл инвести-
циялари ва янги корхоналарнинг ортиб бора-
ётгани ёшларимизни замонавий билимлар ва 
хорижий тилларни ўрганишга ундамоқда. Шу 
боис, мактабларга юқори малакали хорижий 
ўқитувчиларни олиб келишга мажбур бўляп-
миз.

Фурсатдан фойдаланиб, юртимиздаги 
барча мактаб жамоаларига мурожаат қилмоқ-
чиман.

Жондан азиз болаларимиз мактабдан чет 
тилларни, касб-ҳунар ва компьютер саводхон-
лигини пухта ўрганиб чиқса, биласизларми, 
жамиятимиз қандай ўзгаради?

Янги Ўзбекистонда мактаб жамоалари 
ва муаллимларининг масъулияти – айнан ана 
шу масалаларда яққол намоён бўлади. Ва мен 
ишонаман – сиз, жонкуяр ўқитувчиларимиз бу 
вазифани шараф билан уддалайсизлар.

Келгуси йили 70 та янги мактаб қурилади, 
460 та мактаб кенгайтирилади. Хусусий инвес-
тициялар иштирокида 100 та мактаб қуриш 
лойиҳалари бошланади, келгуси беш йилда 
уларнинг сонини 1 мингтага етказамиз.

Йил бошидан Қорақалпоғистон ва Хо-
размда 285 минг нафар бошланғич синф ўқув-
чилари учун бепул овқатланиш йўлга қўйилди. 
Бу борада етарли тажриба орттирдик.

Келгуси ўқув йилидан бошлаб ушбу ама-
лиёт қолган вилоятлар ва Тошкент шаҳри мак-
табларида ҳам жорий этилади ва бунинг учун 
2,3 триллион сўм ажратилади. Бу жараёнлар-
ни шаффоф тизим асосида ташкил этиш, фар-
зандларимизни соғлом ва сифатли овқат би-
лан таъминлашга халқ таълими вазири масъул 
ва жавобгар бўлади.

Таълим соҳасидаги навбатдаги муҳим 
йўналиш, бу – ёшларнинг замонавий касб-ҳу-
нар эгаллаши учун барча зарур шарт-шароит-
ларни яратишдан иборат.

Мактаб битирувчиларининг 50 фоизи 
меҳнат бозорига ҳеч қандай касбга эга бўл-
масдан кириб келаётгани ҳаммамизни ўй-
лантириши керак. Шу боис, 700 дан ортиқ 
касб-ҳунар мактаби, коллеж ва техникумлар 
имкониятидан самарали фойдаланиш зарур.

Бу мақсадда 2023 йилдан бошлаб янги 
дастур амалга оширилади. Ҳар бир вилоятда 1 
тадан техникумда Европа касбий таълим стан-
дартлари жорий этилади. Келгуси беш йилда 
барча коллеж ва техникумлар ушбу тизим би-
лан қамраб олинади.

Шу билан бирга, иқтидорли ёшларни қўл-
лаб-қувватлашни кенгайтирамиз. Кимё саноа-
ти, электр техникаси, транспорт ва энергетика 
соҳаларида нуфузли халқаро ташкилотлар би-
лан бирга, алоҳида Муҳандислик мактаблари 
ташкил қилинади. Бу тизим бизда ҳозиргача 
бўлмаган. Лўнда айтганда, янги замон инже-
нерлари тайёрлаш тизимини яратамиз.

Сўнгги олти йилда болаларни мактабга-
ча таълим билан қамраб олиш даражаси 27 
фоиздан 70 фоизга етиши натижасида бу-
гунги кунда 2 миллионга яқин бола боғчага 
бормоқда. Яқинда Тошкент шаҳрида ўтказил-
ган ЮНЕСКОнинг Мактабгача таълим бўйича 
Умумжаҳон анжуманида ҳам бу ислоҳотлари-
миз юксак эътироф этилди.

Шу билан бирга, келгуси беш йилда 
қамровни 80 фоизга етказиш учун 600 минг 
янги боғча ўрни керак. Бу – жуда катта мар-
ра. Шу боис, боғчалар сонини кўпайтириш, 
улардаги таълим ва тарбия сифатини тубдан 
яхшилаш бўйича беш йиллик дастур қабул қи-
линади. Боғча қамровини кенгайтириш бўйича 
хусусий секторга қўшимча шароитлар ярати-
лади.

Сўнгги йилларда олийгоҳларимиз 2,5 ба-
робар кўпайиб, 198 тага етди, қамров даража-
си 9 фоиздан 38 фоизга ошди.

Биз бу рақамларни янада кўпайтиришни 
мақсад қилганмиз. Лекин, таълим сифати ни-
ма бўлади, деган савол ҳаммамизни ўйланти-
риши керак.

Авваламбор, бунга ҳар бир олийгоҳ ўзи 
ҳаракат қилиши лозим, ўшанда натижа бўла-
ди.

Бу борада 41 та олийгоҳга академик 
ва молиявий мустақиллик берилди, уларда 
трансформация офислари очилди. Олийгоҳ 
ректорлари, профессор ва ўқитувчилар бу жа-
раёнларда фаол бўлишлари, янги, илғор мето-
дикаларни жорий қилишлари керак.

Келгуси йилда олийгоҳ талабалари учун 
имтиёзли таълим кредитларига ресурслар 
2 баробар кўпайтирилиб, 1,7 триллион сўм 
ажратилади.

Бу йил илм-фан ва инновацияларга 1,5 
триллион сўм йўналтирилди. Бу – 2017 йилга 
нисбатан қарийб 6 баробар кўп, дегани.

Олимларнинг иш ҳақи ҳам 4,5 баробар 
оширилди.

Буларнинг барчаси ҳисобидан нано ва 
биотехнологиялар, рақамли геология каби 18 
та янги илмий йўналиш ташкил этилди.

Келгуси йили илм-фан ва инновацияларга 
1,8 триллион сўм ажратилади.

Энди олимларимиз сув ва энергияни те-
жаш, тупроқ унумдорлиги ва ҳосилдорлик, ге-
ология, саноат, қурилиш каби бугунги кунда 
биз учун долзарб йўналишларда аниқ натижа-
лар кўрсатишлари керак.

Ҳурматли юртдошлар!
Халқимизнинг малакали ва сифатли тиб-

бий хизматлардан фойдаланиш имкониятла-
рини янада кенгайтирамиз.

Аввало, бепул тиббий ёрдамнинг кафо-
латланган ҳажми қонун билан белгиланади.

Ажратилаётган маблағлар ҳар бир бе-
морга етиб бориши учун давлат тиббий суғур-
тасига ўтишни тезлаштирамиз. Келгуси йи-
ли бу тизим Тошкент шаҳрида бошланади. 
Босқичма-босқич бошқа ҳудудларда ҳам жо-
рий қилинади.

Шу ўринда бир оғриқли масалани айтиб 
ўтмоқчиман. Бугунги кунда 7 миллион аҳоли-
мизда турли хил сурункали касалликлар бор.

Соғлом ҳаёт тарзи ҳақида олти йилдан 
бери гапиряпмиз. Лекин Соғлиқни сақлаш ва-
зирлиги буни ҳали жой-жойига қўя олмаяпти. 
Соғлом овқатланиш рационига доир тавсия-
лар одамларга етказилмаяпти, турли ёшда-
ги кишилар учун жисмоний машқларни ўрга-
тиш ишлари йўқ. Аслида, инсон саломатлиги, 
тиббиётнинг замини ҳам шулар-ку! Шу боис, 
“Тўғри овқатланиш ва соғлом турмуш тар-
зи” янги умуммиллий ҳаракатини маҳалла-
дан бошлаймиз. Бу ҳаракатда ёшу қари – бар-
ча юртдошларимиз ўз ўрнини топиши керак.

Аҳолига бирламчи тиббий хизматларни 
янада яқинлаштириш ишлари давом эттирила-
ди. Келгуси икки йилда ҳар бир оилавий по-
ликлиника ва шифокор пунктига энг керакли 
ускуна ва жиҳозлар етказиб берилади, экс-
пресс лабораториялар тўлиқ янгиланади.

Янги йилда қўшимча 140 та оилавий ши-
фокор пункти ва поликлиникалари, 520 та 
олис ва чекка маҳаллада ихчам тиббиёт пункт-
лари ташкил этилади.

Шу билан бирга, оналар ва болалар сало-
матлигини муҳофаза қилиш бўйича уч йиллик 
катта дастур амалга оширилади. Барча туғруқ 
комплекслари тўлиқ таъмирланади ва жиҳоз-
ланади, ўринлар сони 35 фоизга кўпайтирила-
ди.

Бундан ташқари, мамлакатимизда 15 
мингга яқин онкологик беморлар нур ёрда-
мида даволанишга муҳтож. Шу боис, келгу-
си йилда Самарқанд, Фарғона ва Хоразмда, 
давлат-хусусий шериклик асосида Радиоло-
гия марказларини ташкил этиш лойиҳаларини 
бош лаймиз.

Муҳтарам қўшма мажлис қатнашчилари!
Маълумки, барча ислоҳотларимиз зами-

ни ва кўзгуси бу – маҳалла. Жамиятимиздаги 
барча жараёнлар маҳалла ҳаётида ўз ифодаси 
ва амалий ечимини топади.

Маҳалла – тинчлик ва осойишталик 
пойдевори, аҳиллик ва ҳамжиҳатлик, маъ-
рифат ва тарбия қўрғонидир. Шунинг учун 
ҳам бундан буён давлат инвестиция дастурла-
ри маҳалла даражасига туширилади.

Авваламбор, 2023 йилда аҳоли томони-
дан таклиф берилган сув, электр энергияси, 
йўл, мактаб каби йўналишлар бўйича лойиҳа-
лар учун қарийб 3 баробар кўп, яъни 8 трилли-
он сўм йўналтирилади.

Ҳар бир маҳалла ўзининг кутубхонаси, 
спорт майдончасига эга бўлиши зарур.

Маҳалла ўзининг муаммосини мустақил 
ҳал этиши учун “Маҳалла бюджети” тизими 
жорий этилади. Бунинг учун янги йилда 1 ян-
вардан бошлаб мол-мулк ва ер солиқларининг 
бир қисми маҳалланинг ўзида қолади.

Шу билан бирга, Конституциямизга аҳо-
лининг муносиб ҳаёт кечириши ва уй-жойга 
эга бўлиши тўғрисидаги янги моддаларни ки-
ритиш лозим, деб ҳисоблайман.

Аҳоли учун янги уй-жойлар қуриш ҳажми-
ни 1,5 баробар ошириб, 90 мингга етказамиз. 
Бу борада икки йил олдин бошланган имтиёз-
ли шартлар асосида ипотека кредитлари бе-
риш давом эттирилади.

Келгуси йилда Тошкент вилоятида “Ме-
нинг биринчи уйим” янги ипотека дастури бош-
ланади. Дастур доирасида, биринчи навбатда 
турар жойга эҳтиёжи бор ҳамда ёш оилалар 
учун энг қулай шартлар асосида уй-жойлар 
барпо этилади.

Бундан ташқари, жамоат транспортидаги 
вазият мутлақо ўзгаради. Тошкент шаҳри учун 
қўшимча равишда 1 мингта замонавий автобус 
сотиб олинади, 7 та ер усти метро бекати иш-
га туширилади. Буларнинг ҳисобидан ҳар куни 
500 мингдан зиёд пойтахт аҳолиси ва меҳмон-
ларига қўшимча қулайликлар яратилади.

Ҳудудларда ҳам йўловчи ташиш сифати-
ни яхшилаш мақсадида яна 1 мингта автобус 
ҳаракати йўлга қўйилади. Бу орқали жамоат 
транспорти бўйича аҳвол оғир бўлган 300 та 
маҳалладаги 1 миллион аҳолининг узоғи яқин 
қилинади.

Учинчи йўналиш. Инсон ҳуқуқ ва эркин-
ликларини ишончли ҳимоя қилиш давлатнинг 
конституциявий мажбурияти сифатида белги-
ланиши лозим.

Сўнгги йилларда суд-ҳуқуқ тизимида 
адолат ўрнатиш бўйича кўп иш қилдик. Шу би-
лан бирга, одил судловни таъминлаш бўйича 
ҳали қўлимиз етиб бормаган масалалар бор. 
Афсуски, ҳозир ҳам тергов сифати пастлиги, 
судларда одамларнинг оворагарчилиги, суд 
қарорлари ижро этилмай қолаётгани билан 
боғлиқ ҳолатлар учрамоқда.

Бу масалалар, энг аввало, Олий суд раиси 
ва Бош прокурорни ташвишга солиши керак.

Нима учун ҳалигача давлат ҳисобидан бе-
пул таъминланадиган адвокатларни электрон 
танлаш тизими ишга тушмади? Ким бунга қар-
ши?

Бу масалани алоҳида назоратга олиб, тез 
кунларда ушбу тизимнинг тўлиқ ишга тушири-
лишини таъминлашимиз зарур.

ЎЗБЕКИСТОН РЕСПУБЛИКАСИ ПРЕЗИДЕНТИ
ШАВКАТ МИРЗИЁЕВНИНГ 

ОЛИЙ МАЖЛИС ВА ЎЗБЕКИСТОН ХАЛҚИГА МУРОЖААТНОМАСИ

Давоми 3-саҳифада.

Шу боис, қисқа муддатда ҳуқуқ-тартибот 
идораларини янгича ишлашга ўргатадиган, 
одил судлов сифатини оширадиган тизим яра-
тамиз. Бу масалада алоҳида Фармон имзола-
нади.

Энг аввало, одамларимизнинг жойларда 
судма-суд сарсон бўлиб юришларига барҳам 
берилади. Бунинг учун адолатли ҳукм ва қарор 
чиқариш бўйича вилоят судларининг ваколати 
ҳам, масъулияти ҳам оширилади.

Тинтув ўтказиш, телефон сўзлашувини 
эшитиш ва мулкни хатлашга санкцияни проку-
рордан судга ўтказамиз. Энди терговчи жино-
ятга алоқадор деб, ҳар қандай мулкни хатлаб 
қўя олмайди. Ахир, биз хусусий мулк дахлсиз-
лигини кучайтириш бўйича озмунча ҳаракат 
қиляпмизми?

Бундан буён мулк ҳуқуқини чеклашга оид 
ҳар қандай ҳаракат фақат суд орқали бўлади.

Тергов сифатини ошириш бўйича ҳам ти-
зимли чоралар кўрамиз. Тергов шахсни айб-
лаш учун эмас, жиноятни фош этиш орқали 
ҳақиқатни аниқлаш учун ишлаши керак.

Шу билан бирга, судда ишларни кўришда 
қатнашадиган алоҳида прокурорлар корпу-
си шакллантирилади. Улар махсус ўқитилади, 
ишни судда кўришда холис, мустақил бўлиши 
қонун билан белгиланади.

Одил судловни таъминлашда ҳимоячига 
берилган ҳуқуқлар ҳам қайта кўриб чиқилиб, 
етмайдиган ваколатлар берилади.

Нима учун адвокатга жиноят иши қўзға-
тиш ва тугатиш ҳақидаги қарордан нусха бе-
рилмайди? Бундай ҳолатда тенглик ҳақида 
қандай гапириш мумкин?

Энди судларга жиноят иши фақат айблов 
хулосаси билан эмас, балки ҳимоячининг фи-
кри билан бирга қабул қилинади.

Айбланувчининг ҳимоячидан воз кечиши 
бўйича ҳар бир ҳолат прокурор, суд томони-
дан синчиклаб ўрганиладиган тизим жорий 
қилинади.

Охирги пайтларда айрим вақтинча ушлаб 
туриш жойларида инсон ҳуқуқлари бузилиши 
бўйича оғриқли масалалар кўтарилмоқда.

Бизнинг юртимизда бундай ҳолатлар уму-
ман бўлиши мумкин эмас. Ким бунга амал қил-
маса, қонун устувор, жазо муқаррар бўлади.

Шу боис, бундай жойларга олиб келинган 
барча шахсларни ҳисобга олишнинг онлайн 
тизими жорий этилади ва юзни таниш уску-
наси ўрнатилади.

Ҳеч кимнинг унутишга ҳаққи йўқ – қо-
нун талаблари ва инсон ҳуқуқлари – биз 
учун олий қадрият.

Бош прокурор ва ички ишлар вазири бу 
ҳақиқатни ҳар бир ходимига етказиб, таъсир-
чан назорат ўрнатиши шарт.

Илғор хорижий тажрибалар асосида маъ-
мурий судлар фаолиятини янги босқичга олиб 
чиқамиз.

Маъмурий судларга ҳоким қароридан 
норози бўлиб мурожаат қилинган тақдирда, 
ишларни экстерриториал тартибда, яъни бош-
қа ҳудудда ҳам кўриш амалиёти жорий қили-
нади.

Вазирлар ҳам, ҳокимлар ҳам бир ҳақиқат-
ни яхши тушуниб олиши керак: Ўзбекистонда 
мулк ва инвестициянинг ҳимоячиси қайси-
дир ҳоким ёки вазир эмас, фақат Конститу-
ция, қонун ва суд бўлади.

Бу борада Халқаро тижорат судини Ўз-
бекистонда ташкил қилиш бўйича ҳам амалий 
ишлар бошланди.

Юқоридаги барча ташаббусларни Конс-
титуцияда тўғридан-тўғри муҳрлаб қўйиш ло-
зим.

Шу ўринда биз учун долзарб муаммо бўл-
ган коррупция масаласига алоҳида тўхталиб 
ўтмоқчиман.

Ўтган икки йилда 5 мингга яқин мансаб-
дор коррупцияга доир жиноятлар бўйича жа-
вобгарликка тортилди. Лекин, очиқ айтиш 
керак, бу – масаланинг сабаби билан эмас, 
оқибати билан курашиш.

Депутат ва сенаторлар, маҳаллий кен-
гашлар ҳам бонг уриб, аниқ соҳаларни таҳлил 
қилиб, коррупцияни бартараф этиш бўйича 
фаол бўлишлари керак эмасми?

Ҳар бир депутат ўзининг округидаги бюд-
жет ҳисобидан бўлаётган қурилишлар, йўл-
ларни, ҳар ойда бориб кўрса, буюртмачи ва 
пудратчидан сифатни талаб қилса, биласиз-
ларми, аҳвол қандай ўзгаради? Бунинг учун 
сизларда етарли ваколат ҳам, шижоат ҳам 
бор.

Коррупцияга қарши курашиш бораси-
да алоҳида қонунлар қабул қилиниб, ҳуқуқий 
асослар яратилди.

Энди амалий ишларни кучайтириш ке-
рак. Сунъий монополияга, ёпиқ схемаларга, 
умуман коррупцияга имкон яратадиган барча 
бўшлиқларга барҳам берилади.

Тўртинчи йўналиш экология, айниқса, 
сув масалалари глобал муаммога айланиб бо-
раётгани билан боғлиқ.

Биз нафақат бугунги, балки келажак ав-
лодларни ҳам ўйлашимиз шарт. Шу боис, 
Конс титуциямизда табиий ресурслар, жумла-
дан, сув ҳавзалари ва ер ости захираларини 
муҳофаза қилиш бўйича талабларни кучайти-
ришимиз зарур.

Биласиз, мамлакатимиз сўнгги 3 йилда 
қурғоқчиликни бошдан кечирди. Бунинг таъ-
сири, айниқса, Амударёнинг қуйи ҳавзасидаги 
ҳудудларимизда яққол сезилди.

Шу ўринда Амударё ўзанида янги канал 
қурилиши бўйича қўшни Афғонистоннинг му-

ваққат ҳукумати ҳамда жаҳон ҳамжамияти би-
лан бирга халқаро меъёрлар асосида ва мин-
тақанинг барча давлатлари манфаатларини 
инобатга олиш юзасидан амалий мулоқотлар 
олиб бориш лозим, деб ҳисоблаймиз. Бундай 
ёндашув қўшниларимиз томонидан ҳам қўл-
лаб-қувватланишига ишонамиз.

Умуман, сўнгги 15 йилда ёғингарчилик 25 
фоизга қисқарди. Ёзда ўта иссиқ кунлар да-
вомийлиги ортгани олдимизда ҳали катта си-
новлар борлигидан далолат беради. Лекин ҳо-
зирги вақтда экин майдонларига сув етказиб 
беришда сезиларли йўқотишлар бор. Шу боис, 
сув хўжалиги тизими ислоҳ қилинади.

Сувнинг ҳисобини очиқ-ошкора юритиш 
тизими жорий этилади ва келгуси уч йилда 
13 мингга яқин сув хўжалиги объекти рақам-
лаштирилади. Шу билан бирга, 16 та йирик 
насос станцияси давлат-хусусий шериклик 
асосида модернизация қилинади ва муқобил 
энергияга ўтказилади.

Буларга қўшимча равишда сув солиғи 
бўйича тушумларнинг бир қисми туманларда 
суғориш хизматларини ривожлантириш, ариқ, 
зовур ва каналларни бетонлашга йўналтири-
лади.

Ҳозирги вақтда бутун дунёда бўлгани ка-
би Ўзбекистонда ҳам жиддий экологик муам-
молар пайдо бўлмоқда. Аксарият ҳудудлари-
мизда тупроқ таркиби бузилиб, унумдор ерлар 
қисқариб бораётгани, чўлланиш, сув етишмас-
лиги, қурғоқчилик, аҳолини тоза ичимлик суви 
билан таъминлаш шулар жумласидандир.

Табиатимизни асраб-авайлаш, сув, ҳаво 
ва атроф-муҳитни тоза тутиш келгуси йилда 
ҳар бир маҳалла аҳолисининг маданияти ва 
амалий ҳаракатига айланиши керак. Бу борада 
мавжуд вазиятни ижобий томонга ўзгартириш 
учун экология ва атроф-муҳитни асраш бў-
йича саъй-ҳаракатларимизни, хусусан, “Яшил 
макон” умуммиллий лойиҳаси доирасидаги 
ишларимизни кучайтирамиз.

Ҳурматли халқ вакиллари!
Биз қишлоқ хўжалигида ислоҳотларни 

қатъий давом эттирамиз.
Ер муносабатлари бўйича катта ишлар-

ни бошлаб, шу йилнинг ўзида 100 минг гектар 
экин ерини аҳолига деҳқончилик қилиш учун 
бўлиб бердик. Бунинг ҳисобидан 1,5 миллион 
тонна қўшимча озиқ-овқат етиштирилди.

Энг асосийси, қишлоқларда 400 мингта 
янги деҳқон хўжалиги ташкил қилинди, 1 мил-
лион 200 мингдан зиёд одамларимиз банд бў-
либ, даромад оляпти.

Агар шу ислоҳотни қилмаганимизда, бо-
зор ва дўконларимиз ҳозиргидек тўкин бўлар-
миди, экспорт шу даражага етармиди, жон бо-
шига даромад ўсармиди?

Шу боис, 2023 йилда ҳам сув таъминоти 
яхши бўлган 100 минг гектар қўшимча экин 
майдонларини аҳолига ажратамиз. Бунинг ҳи-
собидан қарийб 350 мингта янги деҳқон хўжа-
лиги ташкил этилади.

Агар жами 750 мингта янги деҳқон хў-
жалигини тадбиркорга, ер эгасига айлантира 
олсак, қишлоқда жуда кўп ижтимоий муаммо-
лар, аввало, ишсизлик ва камбағаллик маса-
ласи ечилади. Мен бунга ишонаман.

Вилоят ва туман ҳокимлари бу ишни са-
марали ташкил этишга масъул ва жавобгар 
бўлиб, халқ олдида доимий ҳисобот бериб 
боришлари керак. Бунинг учун кооперацияни 
фаол қўллаб-қувватлаймиз, кичик ва ўрта қув-
ватли сақлаш корхоналари, саралаш ва қайта 
ишлаш инфратузилмасини ривожлантирамиз.

Умуман, аграр соҳада юқори қўшилган 
қиймат занжирини яратиш лойиҳаларига 2023 
йилда 1 миллиард доллар ажратилади.

Бешинчи йўналиш. Эркин бозор меха-
низмларини жорий қилиш, соғлом рақобат ва 
хусусий мулк дахлсизлигини таъминлаш, тад-
биркорликни қўллаб-қувватлаш Конституция-
да алоҳида ўрин эгаллаши керак.

Бугунги кунда дунёда содир бўлаётган 
кес кин жараёнлардан барчангиз хабардор-
сиз. Жаҳонда мураккаб геосиёсий вазият, 
энергия ресурслари танқислиги кучайиб бор-
моқда, озиқ-овқатга эҳтиёж ортиб, молиявий 
ресурс лар қимматлашмоқда.

Бундай вазиятда, қанчалик оғир бўлма-
син, иқтисодий ислоҳотларни қатъий давом 
эттирамиз, ички имкониятларни тўлиқ са-
фарбар қилиб, хусусий секторни янада қўл-
лаб-қувватлаймиз. Бунинг учун, энг аввало, 
тадбиркорлик муҳитини тобора яхшилаш бў-
йича ислоҳотларни жадаллаштирамиз.

Биринчи навбатда, ҳудудлар ўртасидаги 
иқтисодий тенгсизликни қисқартириш, барча 
туман ва шаҳарларни бир маромда ривожланти-
риш бўйича янгича ёндашувлар жорий этилади.

Биз чуқур таҳлил қилдик. Келгуси йилдан 
бошлаб туман ва шаҳарлар мавжуд шароити, 
салоҳияти ва имкониятларидан келиб чиқиб, 
5 та тоифага ажратилади. Жумладан, тадбир-
корлик учун ҳар томонлама ривожланган 26 та 
туман – 1-тоифага; инфратузилмаси яхши бўл-
ган 46 та туман – 2-тоифага; шароити нисба-
тан қониқарли бўлган 76 та туман – 3-тоифага; 
жозибадорлиги етарли бўлмаган 40 та туман 
– 4-тоифага; шароити оғир бўлган 20 та туман 
– 5-тоифага тўғри келади.

Энди тоифага қараб, туманларнинг иқти-
содий ривожланишини белгилаймиз. Тад-
биркорлар учун субсидия, кредитлар ва 
компенсациялар тоифалардан келиб чиқиб 
ажратилади. Улар учун солиқ ставкалари ҳар 
хил бўлади.

Мисол учун, бешинчи тоифага кирувчи, 
шароити энг оғир бўлган 20 та туман учун ай-
ланмадан олинадиган солиқ, фойда солиғи, 

ижтимоий солиқ ставкаларини 1 фоиз миқ-
дорида белгилаймиз. Мазкур туманлардаги 
тадбиркорлар ер ва мол-мулк солиқлари бў-
йича ҳисобланган сумманинг атиги 1 фоизини 
тўлайди. Якка тадбиркорлар қатъий ставкада-
ги солиқларни тўлашдан озод этилади.

Худди шундай, бошқа тоифадаги туман-
ларда кредитларга пасайтирилган фоиз став-
каларини қўллаш, инфратузилма харажатла-
рини давлат томонидан қоплаб бериш каби 
бир қатор енгилликлар берилади.

Бюджет харажатлари, аҳоли ва тадбиркор-
лар олдидаги мажбуриятларимизни қисқартир-
маган ҳолда, бизнесга солиқ юкини камайтириш 
бўйича ишларни давом эттирамиз. Жумладан, 1 
январдан бошлаб қўшилган қиймат солиғи став-
касини 15 фоиздан 12 фоизга пасайтириш ҳисо-
бидан тадбиркорлар ихтиёрида йилига камида 
14 триллион сўм маблағ қолади. Лекин бизнес 
муҳитини яхшилаш учун фақат солиқни камай-
тиришнинг ўзи етарли эмас.

Ўтказилган сўровларда 70 фоиз тадбир-
корлар солиқ, божхона, ҳокимият, электр, ка-
дастр, ёнғин хавфсизлиги, санитар назорат 
каби идоралар томонидан маъмурий босим-
лар борлигини билдирган. Шу боис, 2023 йил-
да назорат қилувчи ва рухсат берувчи идора-
лар фаолияти яна бир марта танқидий кўриб 
чиқилади.

Биринчи навбатда, илғор тажрибалар асо-
сида солиқ ва божхона маъмурчилиги жиддий 
ислоҳ қилинади. Бунда ҳамма давлат идорала-
рида тадбиркорларга сервис хизмати кўрсатиш-
ни баҳолаш тизими жорий қилинади. Келгуси 
йил шу масала билан қаттиқ шуғулланамиз.

Таъкидлаб айтмоқчиман: биз тадбиркор-
лик соҳасида жавобгарликни енгиллаштириш 
бўйича бошлаган ислоҳотларимизни жадал 
давом эттирамиз.

Ҳурматли дўстлар!
Халқимиз ҳам, тадбиркор ва инвесторлар 

ҳам биздан долзарб масала бўлган энергетика 
соҳасида аниқ ечимлар кутаётгани сир эмас.

Очиқ айтиш керак, энергетика соҳасида-
ги муаммолар бугун пайдо бўлиб қолгани йўқ.

Кўп йиллар давомида янги газ конларига 
инвестиция киритилмагани, электр ва газ тар-
моқлари модернизация қилинмагани ҳам айни 
ҳақиқат. Оқибатда тизимда аниқ ҳисоб-китоб 
йўқлиги, катта йўқотишлар оддий ҳолга айла-
ниб қолган эди.

Шу билан бирга, сўнгги олти йилда аҳо-
лимиз 13 фоизга, саноат корхоналари эса 
2 баробар ортиб, 45 мингдан 100 мингтага 
кўпайди. Натижада электр энергиясига талаб 
камида 35 фоиз ошди ва йилдан-йилга кўпа-
йиб бормоқда.

Иқтисодиётимиз барқарор ривожлани-
ши учун энергетика соҳасига 25-30 миллиард 
доллар инвестиция керак. Бунга фақатгина 
хусусий инвестицияларни жалб қилиш орқали 
эришиш мумкин.

Шу боис, сўнгги уч йилда соҳага 8 мил-
лиард долларлик тўғридан-тўғри инвестиция-
лар жалб қилинди. Жумладан, ўтган ҳафтада 
Бухоро, Наманган ва Хоразмда қуввати 500 
мегаваттли яна 3 та қуёш станциясини қуриш 
бўйича танлов якунланди. Депутат ва сенатор-
лар томонидан қабул қилинган янги қонунлар 
бунинг учун ҳуқуқий асос бўлди.

Йил бошидан қуввати 1,5 минг мегаваттли 
7 та электр станциясини ишга туширдик.

Келгуси йилда яна 4,5 минг мегаваттли 11 
та йирик лойиҳани якунига етказамиз. Жум-
ладан, Бухоро, Жиззах, Қашқадарё, Навоий, 
Самарқанд, Фарғона ва Тошкент вилоятла-
рида барпо этиладиган қуёш ва шамол электр 
станциялари ҳисобидан қўшимча 14 миллиард 
киловатт электр ишлаб чиқарилади. Бу орқали 
хонадонларга бериладиган электр энергияси 
50 фоизга кўпаяди.

Очиқ айтиш керак, кўп иқтисодчилар 
энергетика соҳасида эркин бозорга ўтишни 
таклиф қилмоқда.

Бу – тўғри йўл. Мен ҳам буни хоҳлайман. 
Лекин халқимизнинг жон бошига даромади, 
ижтимоий ҳимоясини ўйлаб, бу соҳадаги ис-
лоҳотларни шошмасдан, босқичма-босқич қи-
лишимиз керак.

Энг муҳим масала – энергия ресурслари-
дан самарали фойдаланиш.

Афсуски, иқтисодиётимизда энергия сар-
фи бошқа давлатлардан 2 баробар юқори. 
Шунинг учун энергия самарадорлигини оши-
риш Миллий дастурини қабул қиламиз. Депу-
тат ва сенаторларимиз бу ишга бош-қош бўл-
са, албатта ижобий натижа бўлади.

Уй, ишхона, боғча, мактаб ва кўчаларда 
одамларимизга энергиянинг қадрига етиш, 
уни тежашни ўргатиш керак. Қонунларимизда 
ҳам бу масалаларни мустаҳкамлаш зарур.

Шу билан бирга, кичик ҳажмдаги қайта 
тикланувчи энергия манбаларидан фойдала-
ниш кескин оширилади. Мисол учун, Тошкент 
вилоятида Олмалиқ, Бекобод комбинатлари 
ва бошқа йирик корхоналар ўз эҳтиёжлари 
учун 1 минг мегаваттли қуёш электр станция-
ларини ўрнатса, йилига 2,5 миллиард киловатт 
соат электр ишлаб чиқарилади. Бу орқали 
Тошкент вилоятининг қарийб 30 фоиз электр 
истеъмоли таъминланади ва 500 миллион куб 
метр газ тежалади.

Худди шундай асосда бошқа вилоятлар 
ҳам ҳисоб-китобларини қилиб, келгуси йил 
учун аниқ режаларини белгилаб олиши керак.

Республиканинг ҳар бир туман ва шаҳар 
ҳокими ҳам ўз ҳудудидаги хонадон ва корхо-
наларда жами 5-10 мегаваттли қайта тикла-
нувчи энергия лойиҳаларини амалга ошириши 
шарт.

Агар ана шу масалага жиддий киришсак, 
бу ишлар албатта натижасини беради.

Умуман, келгуси уч йилда барча давлат 
ташкилотларида қуёш панеллари ва иссиқ сув 
коллекторлари ўрнатилади. Ушбу мақсадлар-
да 2 миллиард доллар миқдорида инвестиция 
жалб қилинади. Бунинг ҳисобидан уларнинг 
60 фоиз электр ва газ истеъмоли “яшил энер-
гия”га ўтказилади.

Аҳоли хонадонларида эса, қуёш панели 
ўрнатишга ажратиладиган субсидиялар ҳаж-
ми 2 баробар кўпайтирилади.

Умуман, “яшил энергия”га тезроқ ўтма-
сак, бу борада қонунларимизда ҳам аниқ ме-
ханизмларни белгиламасак, аҳолимиз ва тад-
биркорларимизни рози қила олмаймиз.

Газ захираларини кўпайтириш мақса-
дида геология-қидирув ишлари бўйича ўн 
йиллик дастур қабул қиламиз. Бунда янги 
технология ларни жорий этиб, илк бор чуқур 
қатламларда газ қазиб чиқариш ишларини 
бошлаймиз. Жумладан, Устюртнинг юқори 
истиқболга эга чуқур қатламларида қидирув 
ишларига нуфузли хорижий инвесторлар 
жалб қилинади.

Газ қазиб чиқаришга олдин берилган бар-
ча лицензиялар қайта кўриб чиқилади, сама-
расиз ишлаётган корхоналар бўйича тегишли 
чоралар кўрилади.

Олтинчи йўналиш. Иқтисодиётга маҳал-
лий ва хорижий хусусий инвестицияларни 
кўпайтириш учун шароитларни янада яхши-
лаймиз.

Биз сўнгги олти йилда инвестициялар 
ҳаж мини ялпи ички маҳсулотнинг 30 фоизидан 
оширишга эришдик.

Келгуси йили қарийб 30 миллиард доллар 
сармоя жалб қилинади, шундан 25 миллиард 
доллар хусусий инвестициялар бўлади. Жум-
ладан, умумий қиймати 8 миллиард долларлик 
300 дан зиёд лойиҳани ишга туширамиз ва яна 
40 та янги йирик лойиҳа бошланади.

Мисол учун, “Ёшлик” мис конини ўзлашти-
ришнинг биринчи босқичи якунига етказилиб, 
60 миллион тонна рудани қайта ишлаш қув-
ватига эга 3-мисни бойитиш фабрикаси ишга 
тушади. Бу орқали Олмалиқ комбинатининг 
рудани қайта ишлаш қуввати ҳозирги 40 мил-
лиондан 100 миллион тоннага етади.

Шу билан бирга, Олмалиқда мисни бойи-
тиш фабрикаси ва Мис эритиш заводи лойиҳа-
лари бошланади.

Навоийдаги Пистали конида 4 миллион 
тонна олтин рудасини қайта ишлаш мажмуа-
сининг қурилиши якунланади.

Металлургия соҳасида амалга оширила-
ётган катта дастурларимиз беш йилдан ке йин 
мисни – 3 баробар, олтинни эса йилига 150 
тоннагача ошириш имконини беради.

Кимё, автомобилсозлик ва қишлоқ хўжа-
лиги машинасозлигида ҳам катта-катта ло-
йиҳалар ишга туширилади.

Шу билан бирга, фаол инвестициялар-
ни жалб қилишда хусусийлаштириш ва дав-
лат-хусусий шериклик имкониятларидан тўлиқ 
ва самарали фойдаланиш зарур.

Келгуси йили катта хусусийлаштиришни 
бошлаймиз, 1 мингга яқин корхона савдога 
чиқарилади.

Бугун кўнглимдаги бир ниятимни сизлар-
га очиқ айтмоқчиман. Менинг катта ниятим 
– юртдошларимиз орасида юз минглаб мулк-
дорлар, акциядорлар пайдо бўлсин. Одам-
ларимиз ўз омонатларини инвестиция қилиб, 
юқори даромадларга эга бўлсин.

Шунинг учун топшириқ бердим: келгуси 
йилда энг йирик 10 та компания ва тижорат 
банкларимизнинг акциялари ўз аҳолимиз учун 
очиқ ва шаффоф савдога чиқарилади.

Бу чинакам халқчил IPO бўлишига ишона-
ман.

Шу борада илгари ҳам айтган гапимни 
такрорлашни ўринли, деб биламан: халқ бой 
бўлса, давлат ҳам бой ва қудратли бўлади.

Навбатдаги масала – 2023 йилда тайёр 
маҳсулотлар экспортини қўшимча 4 миллиард 
долларга ошириш асосий мақсадимиз бўлади.

Бу йил бошланган “Янги Ўзбекистон – 
рақобатбардош маҳсулотлар юрти” дастури 
ўз самарасини бермоқда. Бир йилнинг ўзида 2 
мингга яқин тадбиркорлар илк бор ташқи бо-
зорларга чиқди.

Келгуси йилда ҳам экспорт қилувчиларга 
транспорт ва бошқа харажатларини компен-
сация қилиш давом эттирилади.

Европа бозорларига текстиль, электр 
техникаси, чарм-пойабзал ва бошқа тайёр 
маҳсулотлар экспортини камида 2 баробар 
оширамиз. Маҳсулотлар экспорти бўйича ҳо-
зирги 9 та босқичдан иборат божхона расмий-
лаштируви 3 баробар қисқаради.

Жаҳон савдо ташкилотига аъзо бўлиш 
бўйича асосий музокараларни якунлаб, ички 
қонунчиликни мослаштириш, янги стандарт-
ларни жорий этиш ишларини жадаллаштира-
миз.

Умуман, 2023 йилда экспорт ҳажми тари-
химизда илк бор 23 миллиард доллардан ор-
тади.

Ҳурматли депутат ва сенаторлар!
Дунёдаги ҳозирги мураккаб шароитда 

очиқ ва прагматик, ўзаро ишонч ва ҳурматга 
асосланган ташқи сиёсатни изчил давом этти-
рамиз.

Бундан кейин ҳам асосий эътиборимизни 
Марказий Осиёдаги барча қўшни мамлакатлар 
ва дунёдаги стратегик шерикларимиз бўлган 
давлатлар, халқаро ташкилотлар билан кўп 
қиррали ва ўзаро манфаатли ҳамкорликни ку-
чайтиришга қаратамиз.

Миллий хавфсизликни таъминлаш, Қу-
ролли Кучларимиз жанговар салоҳияти-
ни ошириш борасидаги ишларимизни янги 
босқичга олиб чиқамиз.

Шу ўринда депутат ва сенаторларимиз, 
маҳалла, нуроний, хотин-қизлар ва ёшлар фа-
олларига, бутун халқимизга қарата айтмоқчи-
ман: энг бебаҳо олий неъмат – тинчлигимиз ва 
осойишталигимизнинг қадрига етайлик, оила-
ларимиз, фарзандларимиз, келгуси авлодла-
римизнинг бахту камоли учун бу улуғ бойлик-
ни асраб-авайлайлик!

Шу мақсадда биз ёшларимизни ҳар-
бий-ватанпарварлик руҳида тарбиялаш, 
уларнинг она юртга меҳри ва садоқатини 
оширишга янада кўпроқ аҳамият беришимиз 
керак.

Ёш авлодимизни ана шундай баркамол, 
эл-юрт учун фидойи инсонлар қилиб тарбия-
лашда биз муҳтарам нуронийларимизга таяна-
миз.

Ҳаётимизнинг файзу фариштаси бўлган 
дуогўй отахон ва онахонларимизнинг сиҳат-
гоҳларда саломатлигини тиклаш, уларга 
маҳалла ва жамоат масканларида қўшимча 
шароитлар яратишни давом эттирамиз.

Миллати, тили ва динидан қатъи назар, 
Ўзбекистонни ўзининг Ватани деб биладиган, 
унинг равнақи учун ҳисса қўшиб келаётган ҳар 
бир фуқаро бундан буён ҳам давлатимиз ва 
жамиятимизнинг эътибори ва ардоғида бўла-
ди.

Миллатлараро дўстлик, диний конфес-
сиялар ўртасидаги ҳамжиҳатлик, ижтимоий 
бағрикенглик муҳитини янада мустаҳкамлаш 
учун бор куч ва имкониятларимизни сафарбар 
этамиз.

Бутун дунёда кучайиб бораётган радика-
лизм, экстремизм, терроризм, одам савдоси, 
гиёҳвандлик каби хатарлар, афсуски, бизни 
ҳам четлаб ўтмаяпти. Лекин такрор айтаман, 
мусулмон умматига сабоқ берган Имом Бухо-
рий, Имом Термизий, Имом Мотуридий каби 
буюк уламолар етишиб чиққан бизнинг диёри-
мизда бу борада адашганлар, радикализм ва 
экстремизм ғояларига берилганлар бўлиши 
мумкинми?

Биз жамиятимизда ҳар қандай ради-
каллашувга, ёшларимиз онгини бузғунчи ёт 
ғоялар билан заҳарлашга, диндан сиёсий 
мақсадларда фойдаланишга, маърифат ўр-
нини жаҳолат эгаллашига йўл қўймаймиз.
Бунинг учун нафақат масъул ташкилотлар, 
балки барчамиз биргаликда муқаддас дини-
мизнинг инсонпарварлик моҳиятини очиб бе-
риш, фарзандларимизни миллий ва умумба-
шарий қадриятлар руҳида тарбиялаш бўйича 
оила, маҳалла ва таълим масканларида иш 
олиб боришимиз зарур.

Бу муҳим масалада алоҳида Миллий дас-
тур қабул қиламиз.

Жамиятимизнинг маънавий асосларини 
мустаҳкамлаш, маданият соҳасини ривожлан-
тириш, илмий-ижодий ташкилотлар, муҳтарам 
зиёлиларимиз фаолиятини қўллаб-қувватлаш 
ҳам биз учун устувор йўналишлардан бири 
бўлади.

Биз қадимий ва бой тарихимизни, айниқ-
са, ғоят оғир шароитда илм-маърифат, инсон 
эркинлиги, халқ озодлиги, Ватанга, миллий 
қадриятларга меҳр ва садоқат ғояларини да-
дил кўтариб чиққан жадид боболаримиз фа-
олиятини янада чуқур ўрганишимиз лозим. 
Уларнинг улуғ мақсадлар йўлидаги мардона 
кураши ва фидойилиги Янги Ўзбекистонни 
қуришда барчамиз, аввало, ёшларимиз учун 
чинакам ибрат мактаби бўлиб хизмат қилиши 
зарур.

Франциядаги машҳур Лувр музейида шу 
кунларда давом этаётган миллий кўргазма 
халқимизнинг ноёб тарихий мероси, бетакрор 
маданияти ва анъаналарига хорижда қизиқиш 
қанчалик юқори эканини кўрсатмоқда. Бундай 
тарихий ва маданий бойликларимизни ёшла-
римизга ва хорижий туристларга янада кенг-
роқ таништириш, музейларни замон талаб-
ларига мослаштириш бўйича алоҳида дастур 
амалга оширилади.

Қадрли юртдошлар!
Мана, сизлар билан биргаликда 2023 йил 

учун улкан мақсад ва вазифаларни белгилаб 
олдик. Албатта, дунёдаги ҳозирги мураккаб 
шароитда бу вазифаларни амалга ошириш 
осон бўлмайди. Лекин биз ўтган даврда кат-
та билим ва тажриба тўпладик. Энг муҳими, ўз 
куч ва имкониятларимизга бўлган ишончимиз 
тобора ортиб бормоқда.

Шу боис, қанчалик қийин бўлмасин, 
танлаган йўлимиздан ҳеч қачон ортга қайт-
маймиз. Кўзлаган марраларимизга албат-
та етамиз. Бу йўлда нияти улуғ, қалби пок, 
меҳнаткаш халқимизга таянамиз.

Бир тану бир жон бўлиб ҳаракат қил-
сак, мен ишонаман, эл-юртимиз интилаёт-
ган Янги Ўзбекистонни албатта барчамиз 
биргаликда бунёд этамиз.

Фурсатдан фойдаланиб, ислоҳотлари-
мизни ҳар томонлама қўллаб-қувватлаб ке-
лаётган, барча синовларни мардона енгиб, 
ўзининг фидокорона меҳнати билан жонажон 
Ватанимиз равнақига беқиёс ҳисса қўшаётган 
мард ва олижаноб, бағрикенг халқимизга яна 
бир бор таъзим қиламан.

Барчангизни, бутун халқимизни кириб ке-
лаётган Янги йил байрами билан чин қалбим-
дан самимий табриклаб, сиҳат-саломатлик, 
файзу барака, оилавий бахт тилайман.

Юртимиз тинч, халқимиз омон бўлсин!
Яратганнинг ўзи барчамизни, Ўзбекисто-

нимизни паноҳида асрасин!

ЎЗБЕКИСТОН РЕСПУБЛИКАСИ ПРЕЗИДЕНТИ
ШАВКАТ МИРЗИЁЕВНИНГ 

ОЛИЙ МАЖЛИС ВА ЎЗБЕКИСТОН ХАЛҚИГА МУРОЖААТНОМАСИ
Бошланиши 1-2-саҳифаларда.

ҚЎШМА ĭИƀИįИШ

ĸАРОВОНįИК ВА 
ТАРАҚҚИĕТħА ЭįТУВЧИ ҲУЖЖАТ

ĩįКАМИīДАħИ 

Куни кеча Ўзбекистон Либерал-демократик партияси 
Сиёсий Кенгаши Ижроия қўмитаси ҳамда партиянинг Олий 
Мажлис Қонунчилик палатасидаги фракциясининг қўшма 
йиғилиши бўлиб ўтди. Видеоконференцалоқа тарзида ўтган 
йиғилишда Президентимиз Шавкат Мирзиёевнинг Олий 
Мажлис ва Ўзбекистон халқига Мурожаатномаси маз-
мун-моҳиятидан келиб чиқувчи партия ва фракция олдида-
ги устувор вазифалар муҳокама қилинди.

Йиғилишни парламент қуйи палатасидаги O‘zLiDeP 
фракцияси раҳбари Актам Хаитов кириш сўзи билан очар 
экан, Мурожаатномада эришилган натижалар, келгусидаги 
вазифалар билан бирга иқтисодиёт, таълим, соғлиқни 
сақлаш, суд тизимидаги масалалар очиқ-ойдин баён 
қилингани, бу борада амалга оширилиши лозим бўлган 
устувор йўналишлар изчил белгилаб берилганини қайд 
этди.

Давлатимиз раҳбари ташаббуси билан 2023 йилга 
“Инсонга эътибор ва сифатли таълим йили” деб ном 
берилгани партия ва унинг Қонунчилик палатасидаги 
фракцияси зиммасига катта масъулият юклаши таъкидлан-
ди. Бу борада партия таълим сифатини ошириш, ёшларнинг 
касб-ҳунар эгаллаши, уларда тадбиркорлик кўникмалари ва 
меҳнатсеварлик фазилатларини шакллантириш ҳамда 
ташаббусларини рўёбга чиқаришга алоҳида эътибор қарати-
ши айтилди. 

Мурожаатномада қайд этилганидек, барча соҳалар 
қатори партиянинг энг муҳим йўналишларидан бири 
саналган иқтисодий ислоҳотлар қатъий давом эттирилиб, 
хусусий сектор янада қўллаб-қувватланади. Ҳудудлар 
ўртасидаги иқтисодий тенгсизликни қисқартириш, барча 
туман ва шаҳарларни бир маромда ривожлантириш бўйича 
янгича ёндашувлар жорий этилади.

ДОЛЗАРБ  ВА ĘАЁТИЙ  ВАЗИñАЛАР БЕЛГИЛАБ ОЛИНДИ

Насимжон АįИМОВ,
O‘zLiDeP Сиёсий Кенгаши Ижроия қўмитаси
Сиёсий таълим маркази раҳбари!

– Айниқса, келгуси йилдан туман ва шаҳарлар мав-
жуд шароити, салоҳияти ва имкониятларидан келиб чиқиб 
5 та тоифага ажратилади. Тадбиркорлар учун субсидия, 
кредитлар ва компенсациялар тоифалардан келиб чиқиб 
берилади. Улар учун солиқ ставкалари ҳар хил бўлади. Бу 
эса ҳудудлар иқтисодиётининг барақарор ривожланишига, 
иқтисодий потенциални оширишга, аҳолининг фаровонли-
гини таъминлашга хизмат қилади.

1 январдан қўшилган қиймат солиғи ставкасини 15 
фоиздан 12 фоизга пасайтириш ҳисобига тадбиркорлар 
ихтиёрида йилига камида 14 триллион сўм маблағ қолади, 
илғор тажрибалар асосида солиқ ва божхона маъмурчи-
лиги ислоҳ қилинади. Бу каби имкониятлар партия элек-
торати бўлган тадбиркорларнинг сони ошишига, уларнинг 
имкониятларини қўллаб-қувватлашга хизмат қилади. 

Адҳам ШОДМОНОВ,
Олий Мажлис Қонунчилик пала таси 
депутати, O‘zLiDeP фракцияси аъзоси!

– Давлатимиз раҳбари Мурожаатномада инсон ҳуқуқ 
ва эркинликларини ишончли ҳимоя қилиш давлатнинг 
конс титуциявий мажбурияти сифатида белгиланиши ло-
зимлигини алоҳида эътироф этгани бежиз эмас. Сир эмас, 
сўнгги йилларда суд-ҳуқуқ тизимида адолат ўрнатиш бўйи-
ча кўп иш қилинса-да, одил судловни таъминлаш бўйича 
камчиликлар ҳам мавжудлиги ҳақиқат. Хусусан, тергов 
сифати пастлиги, судларда одамларнинг оворагарчилиги, 
суд қарорлари ижро этилмай қолаётгани ҳануз  учрамоқда.

Шу боис, аввало, одамларимизнинг жойларда суд-
ма-суд сарсон бўлиб юришларига барҳам берилади, бу-
нинг учун адолатли ҳукм ва қарор чиқариш бўйича вилоят 
судларининг ваколати ҳам, масъулияти ҳам оширилади. 
Тинтув ўтказиш, телефон сўзлашувини эшитиш ва мулкни 
хатлашга санкция прокурордан судга ўтказилади. Бун-
дан буён мулк ҳуқуқини чеклашга оид ҳар қандай ҳаракат 

фақат суд орқали бўлади. Одил судловни таъминлашда 
ҳимоячига берилган ҳуқуқлар ҳам қайта кўриб чиқилиб, 
етмайдиган ваколатлар берилади. Энди судларга жиноят 
иши фақат айблов хулосаси билан эмас, балки ҳимоячи-
нинг фикри билан бирга қабул қилинади. Тергов сифати-
ни ошириш бўйича ҳам тизимли чоралар кўрилади, тергов 
шахсни айблаш учун эмас, жиноятни фош этиш орқали 
ҳақиқатни аниқлаш учун ишлаши керак, деди юртбошимиз. 
Зеро, қонун талаблари ва инсон ҳуқуқлари – олий қад-
риятдир.

Эркин īОҲИДОВ,
Олий Мажлис Қонунчилик палатаси 
депутати, O‘zLiDeP фракцияси аъзоси!

– “Таълим сифатини ошириш – Янги Ўзбекистон та-
раққиётининг яккаю ягона тўғри йўлидир!”, деди Прези-
дентимиз ўз мурожаатида. Янги Ўзбекистон учун энг кат-
та инвестиция бўлган таълимни қўллаб-қувватлашга катта 
эътибор қаратилиши, ўқитувчиларнинг мақомини, улар-
нинг шаъни ва қадр-қимматини ҳимоя қилишни Конститу-
цияда алоҳида белгилаш зарурлиги қайд этилди.

Келгуси йилдан бошланғич синфларда мутлақо янги ме-
тодика асосида яратилган дарсликлар бўйича ўқитиш йўлга 
қўйилади. Барча вилоятлар ва Тошкент шаҳри мактаблари-
да ҳам бепул овқатланиш жорий этилади. Йил бошидан Қо-
рақалпоғистон ва Хоразмда 285 минг нафар бошланғич синф 
ўқувчилари учун бепул овқатланиш йўлга қўйилди. Бу борада 
етарли тажриба орттирдик. Энди, келаси ўқув йилидан ушбу 
амалиёт қолган вилоятлар ва Тошкент шаҳри мактабларида 
ҳам жорий этилади ва бунинг учун 2,3 триллион сўм ажрати-
лади, деди давлатимиз раҳбари.

Таъкидланганидек, келаси йили 70 та янги мактаб қу-
рилади, 460 таси кенгайтирилади. Хусусий инвестициялар 
иштирокида   100 та мактаб қуриш лойиҳалари бошланади, 
келаси беш йилда уларнинг сони мингтага етказилади.

Қўшма йиғилишда сўзга чиққан O‘zLiDeP фракци-
яси аъзоларидан Шуҳрат Бафоев, Дилбар Усмонова, 
Равшан Мамутов,  Нодир Жумаев, Эркин Салиҳов ва 
бошқалар давлатимиз раҳбари ўз Мурожаатномасида ба-
тафсил тўхталиб ўтган барча устувор йўналишлар ва улар-
нинг халқимиз ва мамлакатимиз фаровонлиги, тараққиё-
ти, ривожидаги муҳим аҳамияти, долзарблиги хусусида 
атроф лича фикр юритишди. Ўз навбатида, Ўзбекистон Ли-
берал-демократик партияси ва унинг парламентдаги фрак-
цияси тадбиркорларга елкадош бўлиб, уларни доимо қўл-
лаб-қувватлаши, ишбилармонларнинг ҳақ-ҳуқуқларини, 
айниқса, хусусий мулк дахлсизлигини таъминлашда бор 
куч ва имкониятларини сафарбар этиши таъкидланди.  
Белгилаб берилган қатор вазифаларни амалга оширишда 
кучли парламент ва депутатлик назоратини йўлга қў-
йиш муҳимлиги айтилди. Бу борада  Oºa3P+eP фракцияси 
аъзолари ҳамда партиянинг барча ҳудудий ташкилотлари 
жамоатчилик ўртасида Мурожаатнома мазмун-моҳиятини 
оддий, содда тилда тушунтириши лозимлиги қайд этилди.

Йиғилиш якунида давлатимиз раҳбарининг Мурожаат-
номасида белгилаб берилган йўналиш ва ҳаётий вазифалар-
дан келиб чиқиб, Oºa3P+ePнинг келгуси йилга мўлжалланган 
йўл харитасини ишлаб чиқиш бўйича келишиб олинди.

Нурхон ЭįМИРīАĩВА,
“??0 HZY” мухбири

Суратларни Сардор АМИНЖОНОВ олган.

Ҳеч шубҳасиз айтиш мумкинки, давлати-
миз раҳбарининг Олий Мажлис ва Ўзбекис-
тон халқига Мурожаатномаси жонажон 
Ватанимиз тақдири ҳақида қайғуриб, минг 
марта мушоҳада қилиб кўрилган, барча 
соҳаларни кенг миқёсда қамраб олган ва 
мамлакатимизни тараққиётга етакловчи 
муҳим дастуриламал бўлди. 

Мурожаатномада Президентимиз сув хўжали-
ги соҳасига алоҳида эътибор қаратгани мени ниҳоятда 
тўлқинлантирди. Бу бир томондан сув хўжалиги соҳаси 
давлат учун, халқ учун қанчалик муҳимлиги англатса, ик-
кинчи томондан сувчиларни юксак эътиборни ҳис этган 
ҳолда ўз вазифаларини тўлиқ ва сифатли бажаришга, 
билдирилган ишончни оқлашга ундайди.   

Ушбу ҳужжатда сув масалалари глобал муаммога 
айланиб бораётгани, биз нафақат бугунги, балки келажак 
авлодларни ҳам ўйлашимиз кераклигига алоҳида урғу бе-
рилганига барчамиз гувоҳ бўлдик. 

Ҳақиқатан ҳам, сув танқислиги йилдан йилга сези-
ларли даражада ортиб бораётган бўлиб, бу ҳақда кўп бонг 
уряпмиз. Сувни тежаш, унинг ҳисобини аниқ юритиш, са-
марали бошқариш, соҳага рақамли технологияларни кенг 
жорий этиш бўйича давлатимиз раҳбарининг ташаббуси 
билан бундан олти йил олдин кенг кўламда бошланган ис-
лоҳотлар бугун амалда ўз натижаларини беряпти. 

Сўнгги йилларда сув хўжалиги объектларида 11 554 та 
замонавий рақамли технология, жумладан, 5 736 та “Ақлли 
сув” ускунаси, мелиоратив кузатув қудуғида ер ости сизот 
сувлари сатҳини кузатиш имконини берувчи 4 452 та ва на-
сос станцияларида сув миқдорини онлайн мониторинг қи-
лувчи 1 335 та қурилма ўрнатилди ҳамда 31 та йирик сув 
хўжалиги объектининг бошқарув жараёнлари автомат-
лаштирилди. Бугунги кунга қадар 940 минг гектар майдонда 
сувни тежайдиган технологиялар жорий этилди. Давлат-ху-

сусий шериклик тамойилларини жорий қилиш мақсадида 
157 та лойиҳа юзасидан хусусий шерик лар билан битимлар 
имзоланди ҳамда 214 км ирригация ва 539 км мелиорация 
тармоғи, 126 та насос станцияси ва 132 та қудуқ хусусий 
сектор бошқарувига берилди.

Биз соҳада бажарилган ишларга оид рақамларни яна 
давом эттиришимиз мумкин. Аммо, шу ўринда таъкид-
лашни истардимки, Мурожаатномада экология, айниқса, 
сув масаласи 2023 йилдаги устувор йўналиш сифатида 
қайд этилгани маррании янада баланд олиб, ишларимиз-
ни янги босқичга олиб чиқишимиз лозимлигини англатди. 

МУНОСАБАТ

Шавкат ҲАМРАĩВ,
Ўзбекистон Республикаси Сув хўжалиги вазири,
O‘zLiDeP Сиёсий Кенгаши аъзоси

ĳрезидент Шавкат Мирзиёевнинг Олий 
Мажлис ва Ўзбекистон халқига Мурожаат-
номаси мамлакатимизда тадбиркорлик 
ривожи йўлида янада катта имкониятлар 
яратилишига замин ҳозирлади десам, 
муболаға бўлмайди.

Дарҳақиқат, тадбиркорлик, инвестиция иқтисодиё-
тимизнинг ривожланиши учун улкан туртки эканини ҳи-
собга олсак, бу борада замонавий корхоналар очилиши, 
тадбиркорликни ривожлантиришга кенг йўл очиб бери-
лиши, халқ фаровонлиги, Ватан равнақи таъминланиши-
га катта ҳисса қўшилади. Бу эса ижтимоий соҳани, яъни 
соғлиқни сақлаш, аҳоли саломатлигини мустаҳкамлаш-
га қаратилган ишларни, таълим-тарбия, илм-фан соҳа-
сининг тубдан яхшиланишига хизмат қилади.  

Энг аввало, тадбиркорлик фаолияти ҳар қандай 
жамиятнинг тараққиётини таъминловчи локомотиви 
эканини таъкидлаш зарур. Мамлакатимизда эркин бо-
зор фаолияти учун яратилаётган шароит хорижий иш-
билармонларда катта қизиқиш уйғотмоқда. Ишончли 
шериклар танлаш, хорижий инвесторлар ҳамкорлигида 
корхоналар очишни,  маҳаллий ва хорижий инвестиция-
ларни кенг жалб этиш учун зарур шароит ва қулай муҳит 
яратиш борасида ишларни фаоллаштириш зарур. Ай-
ниқса, бу борада жойларда кенг кўламли ишларни амал-
га ошириш мақсадга мувофиқдир. Бу Тадбиркорлар ва 
ишбилармонлар ҳаракати – Ўзбекистон Либерал-демо-
кратик партияси Тошкент шаҳар кенгаши ва унинг барча 
депутатларига ҳам ниҳоятда улкан масъулият юклай-
ди. Тошкент шаҳрида бу ишларнинг ижросини таъмин-
лашда ҳамда жойлардаги катта-кичик муаммоларни ҳал 
этишда партиямиз, халқ депутатлари Тошкент шаҳар 

кенгаши депутатлари ва туман кенгашларига сайланган 
партия депутатлик гуруҳларига таянади.  Депутатлари-
миз қанчалик масъулиятли, фаол, ташаббускор ва жон-
куяр бўлса, кўзланган мақсадларга эришамиз.

Равшан ĸАīИįОВ,
O‘zLiDeP Тошкент шаҳар  кенгаши раиси,  
Халқ депутатлари  Тошкент шаҳар кенгаши 
депутати

МАСľУįИЯТ ЯНАДА ОРТДИ

мамлакатимиз аҳлини янги – 2023 йил билан самимий муборакбод этади.
“Инсонга эътибор ва сифатли таълим” йили жонажон халқимиз учун катта 

имкониятлар ва истиқболлар даври бўлсин! 
Ҳар бир хонадонга фаровонлик ва муваффақият, 

бахт ҳамда омад олиб келсин!

“Навоий кон-металлургия комбинати” 
акциядорлик жамияти жамоаси 

ҚУТЛОВЛАР

юртдошларимизни яқинлашиб келаётган 
Янги йил байрами билан чин қалбдан табриклайди. 

Оилангизни тинчлик-хотиржамлик, дастурхонингизни  
файзу барака тарк этмасин! 

Барча орзу-ниятларингиз ушалаверсин! 

масъулияти чекланган жамияти жамоасимасъулияти чекланган жамияти жамоаси
“Шўртан газ кимё мажмуаси”

Хизматлар лицензияланган.

Хизматлар лицензияланган.



22-dekabr 2022-yil 51 (997)

www.21asr.uz

@XXIasroffi  cial6

Уларга қандай табиат, ижтимоий муҳит 
ва дунёқараш мерос бўлиб қолади?

Ноқонуний дрон уч(ол)мади

НАШР КЎРСАТКИЧИ: 406

Навбатчи муҳаррир:
Озод РАЖАБОВ

4<A::I:: ;(D)092O9L(9 =( 0:/)0L(94O5L(9 /(9(2(;0 – 
O‘A),20:;O5 L0),9(L-D,4O29(;02 P(9;0@(:0

1 2 3 4 5 6Таҳрир ҳайъати!
Телефонлар:
қабулхона – 
71 215-63-80 
(тел./факс).

Обуна ва реклама 
бўлими – 

71 255-68-50.

“XXI asr” ижтимоий-сиёсий газетаси 
Ўзбекистон Матбуот ва ахборот 

агентлигида 2011 йил 14 июнда 0009-рақами билан 
рўйхатдан ўтказилган.

“Шарқ” нашриёт-матбаа акциядорлик 
компанияси босмахонасида чоп этилди.

Корхона манзили: 
Тошкент шаҳри Буюк Турон кўчаси 41-уй.

Газета офсет усулида, А-2 форматида 
босилди. Ҳажми – 3 босма табоқ. 

Буюртма рақами: Г – 1251 Адади: 4839
Электрон обуна – 1355

Баҳоси келишилган нархда.

Топширилди – 19:30

Газета таҳририят компьютер марказида
терилди ҳамда дизайнерлар

Элёржон Неъматов,
Маъруфжон Раҳмонов

саҳифалади.

Таҳририятга келган қўлёзмалар тақриз 
қилинмайди ва муаллифларга 

қайтарилмайди.

� “??I HZY”дан олинган маълумотларга манба 
сифатида газета номи кўрсатилиши шарт. 

Муаллифлар фикри таҳририят нуқтаи 
назаридан фарқ қилиши мумкин.

Таҳририят манзили: 
Тошкент шаҳри 

Нукус кўчаси 73А-уй.

электрон почта:
xxi_asr@umail.uz
xxi_asr@mail.ruБош муҳаррир 

Норқобил ЖАįИįОВ 

Актам ХАИТОВ
Дилшод ШОУМАРОВ

Шуҳрат БАФОЕВ
Мавлуда ХЎЖАЕВА

Сирожиддин САЙЙИД
Адҳам ШОДМОНОВ

Виктор ПАК 
Насимжон АЛИМОВ

Сардор 
МУСТАФОЕВ
(Бош муҳаррир 

ўринбосари)

ЖАРАĕН
ЯНħИ ĭИį ЎĭįАРИ

АВЛОДЛАРИМИЗ
келаġакда ļаĨдаĤ ĺĳаĤди�

ЭľТИРОĸ

ЯНħИ ĭИį АРАĸАСИ ОДАМįАРДА 
ЎīИħА ХОС КАĭĸИЯТ УĭƀОТАДИ! КИМ-
ДИР ҲИСОБОТ ҚАĭƀУСИДА, КИМДИР 
БАĭРАМ ТАРАДДУДИДА ВА ҲОКАīО. 
БУНДАĭ ТАШВИШįАРДАН КАМИНА ҲАМ 
ХОįИ ЭМАС! ĕШ ЎТħАН САĭИН РĩЖАįАР, 
НИЯТįАР КЎĳАĭИБ, АММО УįАРНИНħ 
АМАįħА ОШħАНįАРИ, БАЖАРИįħАНįАРИ 
КАМАĭИБ БОРАР ЭКАН. УМР ЭСА ЎįЧОƀ-
įИК. МАНА ШУНДАĭ КАĭĸИЯТ УШБУ 
МАҚОįАНИ ĕīИШħА УНДАДИ. АСОСИĭ 
МАҚСАД – БИР МУАММО УСТИДА ЎĭįАШ-
ħА, ĸИКР ҚИįИШħА ЧАҚИРИШ.

ҚАРИįИКНИНħ БĩįħИСИ БЎįМИШ 
УĭҚУСИīįИК САБАБįИ ИНТĩРНĩТДАН 
БИР НĩЧА ВИДĩО КЎРДИМ. МУАį-
įИĸ�įАР� ШУНДАĭ ИДДАОįАРНИ ОįƀА 
СУРħАН!

1) Ер юзида одамзот ҳаддан зиёд кўпайиб кет-
ди ва кўпайиш жадалласа жадаллашяптики, секин-
лашаётгани йўқ. Бунинг оқибатида аранг кун кўра-
ётган аҳоли сони муттасил ошиб бормоқда. Агар 
одамларнинг кўпайиши чекланмаса, бу фалокатга 
олиб боради.

2) Ичимлик сув тақчиллиги кучаймоқда. Чучук 
сув манбалари Ер юзида нотекис тақсимланган. Аҳо-
лиси тез ўсаётган мамлакатлар ва улкан мегаполис 
шаҳарларнинг кўпи чучук сувнинг йирик манбалари-
дан олисда жойлашган. Яқин йилларда бундай ўлка ва 
шаҳарларда ичимлик суви етишмаслиги фалокат кел-
тириб чиқариши аниқ.

3) Ҳаёт қийин ҳудудларда болалар ўлими кўрсат-
кичи юқори, бу аёлларни кўпроқ туғишга ундайди, на-
тижада муаммони янада чуқурлаштиради, миграцияни 
кучайтиради.

4) Турмуш даражаси юқори ўлкаларда туғиш кўр-
саткичи кескин камайган. Бунинг оқибатида ишлайди-
ганларга нисбатан ишламайдиганлар (асосан қария-
лар) сони ортиб бормоқдаки, бу авлодлар ўртасидаги 
анъанавий ришталарнинг сусайишига, ҳатто узилишига 
сабаб бўлмоқда. Одамларда келажакдан хотиржамлик 
ҳисси йўқолиб бормоқда, руҳий хасталиклар, ўз жонига 
қасд қилиш кўпаймоқда.

5) Аҳолининг тез ўсиши табиатга нисбатан хуружни 
кучайтирмоқда. Амазонка селвасида ҳам, Ҳиндистон, 
Хитой ва Индонезия оролларида ҳам, Экваториал Аф-
рикада ҳам ўрмонлар билан банд ҳудудлар фалокатли 
даражада кичрайиб бормоқда. Бунинг оқибатида Ер 
атмосферасида афкор аҳли ҳали англаб етмаган ўзга-
ришлар бошланган.

6) Ҳаддан зиёд кўпайиб кетган аҳолини озиқ-овқат, 
айниқса, гўшт маҳсулотлари билан таъминлаш инсони-
ятга қимматга тушади.

Шунақа гаплар. Ваҳима дейин, десанг, тезислар-
нинг ҳар бирига етарлича объектив далиллар келти-
рилган. Гарчи биз ҳозирча бунақа муаммоларга қаттиқ 
дуч келмаётган бўлсак-да, улар билан тўқнашаётган-
ларни ўз кўзи билан кўриб келаётган юртдошларимиз 
оз эмас.

Беихтиёр савол туғилади: хўш, бизга юқорида са-
налган муаммолар хавф соладими?

Бир томондан, Аллоҳга ҳамду санолар бўлсин, 
ўлкамизда табиий ресурс манбалари етарли, аҳо-
лимиз жуда кўп ҳам эмас, жуда оз ҳам эмас, одам 
кўпайиши ҳам оптималлашиб бормоқда, оилавий қа-
дриятларимиз қалъаси ҳозирча барқарор. Шу билан 
бирга, ана шу муаммолардан бир нечтасининг ни-
шонаси бизда ҳам кўрина бошлаган. Булардан энг 
ўткири – чучук сув муаммосидир. Кўплаб мутахас-
сислар бу муамммо йил сайин оғирлашиб бораёт-
ганини таъкидлашмоқда. Давлатимиз раҳбари ушбу 
масалага бир неча марта эътибор қаратганлиги ҳам 
бежиз эмас. Ҳукумат ҳам у билан шуғуллана бошла-
ган, қолаверса, бир қанча ҳужжатлар қабул қилин-
ган, чора-тадбирлар амалга оширилган. Менимча, бу 
масалага эътибор янада кучайтирилиши керак. Гап 
шундаки, ичимлик суви муаммосини ҳал этиш кат-
таю кичик ҳаммага, бутун жамиятга боғлиқ. То одам-
лар онгига сувни тежаб ишлатиш, исроф қилмаслик 
психологияси сингмас экан, “Фақат мен тежаганим 
билан, тежалиб қоладими?” деган бемаъни фикр 
устувор бўлиб қолаверар экан, муаммо фалокатга 
айланиши мумкин �Аллоҳ асрасин�. 

Ичимлик суви муаммоси экинларни суғориш са-
марадорлиги билан чамбарчас боғлиқ. Оддий мисол: 
1989 йили мен Иорданияда илмий сафарда пайтим 
ажиб бир воқеликка шоҳид бўлганман. Универси-
тетнинг қишлоқ хўжалиги ўқув-тажриба участкасига 
экскурсияга олиб боришди. Йўл Иордан дарёсига па-
раллель бўлиб, ҳар икки томони экинзор экан. Участ-
калардан бирида тўхтадик. У шофёримизнинг тоғаси-
га тегишли жой бўлиб, бодринг, помидор, карам каби 
экинлар экилган. Бутун дала қора плёнка билан қоп-
ланган, шофёр этиги билан босиб, бодринг узиб чиқ-

ди ҳамки, йиртилмади. (Қора плёнка остида бегона ўт 
ўсмас, ер қотиб қолмас, чопиққа ҳожат бўлмас экан.)
Ўсимликлар плёнканинг тешигидан ўсиб чиққан, ёмғир 
ёғса, сув плёнка тагига оқиб кириши режалаштирил-
ган. Пайкалнинг бошида 5 тонначалик ҳажмли цистер-
на, ундан темир қувурлар чиқарилиб, пайкалга кўн-
даланг ётқизилган, қувурлардан резинка шланглар 
плёнкаларнинг ичига кириб кетган. Гап шундаки, чу-
чук сув ўта тақчил. Пулли, пулли бўлганда ҳам арзон 
эмас. Сув ташувчи машиналарда сотиб олиб келиниб, 
цистерна тўлдирилар, сўнг экиннинг чанқашига қа-
раб, минерал ўғитлар қўшилиб ишлатилар экан. Хул-
лас, бир томчи сув ҳам исроф қилинмас, ҳатто буғла-
ниб кетишига ҳам йўл қўйилмаскан. Ўзим кўрмадим, 
аммо кўриб келганлардан эшитдимки, Исроилда экин-
лар бундан ҳам тежамли, электрон датчиклар восита-
сида автоматик тарзда суғорилар экан...

Қиссадан ҳисса шуки, то бошимизга чучук сув 
муаммоси тушмасдан, ҳозирданоқ сувни тежаш 
режимига ўтишга қаттиқ киришмоқ керак. Касал-
ни даволашдан унинг олдини олиш арзон ва осон, 
деган тиббий принципга амал қилган яхши. Албат-
та, бу арзон тадбир бўлмайди. Айниқса, қишлоқ 
аҳолиси даромадини кескин орттиришни тақозо 
этади. Ўз навбатида, чуқур иқтисодий ислоҳотлар 
зарурлигига бориб тақалади. Иқтисодий ислоҳот-
ларнинг самарали бўлиши эса мутасаддиларнинг 
масъуллиги ва миллатпарварлигига, қишлоқ аҳо-
лисининг саводхонлик �маълумотлилик� даражаси-
га боғлиқ.

Яна ҳам умумийроқ хулоса чиқарадиган бўлсак, 
“Биз бир миллатмиз”, деган туйғу билан яшаймизми, 
ё “Ҳар ким ўз билганича, бошқалар билан нима ишим 
бор”, деган фалсафа биланми – бу саволнинг жавоби-
га кўп нарса боғлиқ. Халқимизда, бир томондан олиб 
қарасак, коллективизм руҳи кучлидек, бу иссиқ-совуқ 
маъракаларда яққол кўринади. Аммо бошқа томондан 
қараганда, бозор иқтисодиёти ва капиталистик тузум 
коллективизм руҳига ёт бўлиб, “Ўзинг учун ўл етим”, 
“Қорни тўқнинг қорни оч билан нима иши бор?” каби 
мақолларда ифодаланган ҳаёт тарзи кучайиб бораёт-
гандай.

Тирикчилиги учма-уч ўтаётган қатламга қарата 
тежамкорлик, коллективизм ҳақида гапириш инсоф-
дан эмас. Аҳолининг ўзига тўқ, айниқса, бойларига 
қарата мурожаат қилмоқчиман. Ҳеч ўзингизга шундай 
саволларни бериб кўрганмисиз: Авлодларимиз кела-
жакда қандай яшайди? Уларга қандай табиат, ижти-
моий муҳит ва дунёқарашни мерос қилиб қолдирамиз? 
Дунё да табиий ва иқтисодий ресурслар тақчиллашиб, 
сиёсий вазият йил сайин ўткирлашиб бораётганини 
ҳис этамизми? Давлатимиз, юртимиз ва элимизнинг 
тақдири келажакда қандай бўлади? Фарзандлари-
мизни келажакка, халқаро миқёсдаги интеллектуал ва 
маънавий рақобатга тайёр бўладиган қилиб тарбияла-
япмизми?..

Албатта, яхши нарсалардан умидвормиз, яхши-
ликни ният қиламиз, аммо дунёда ўзгаришлар ёмон 
томонга қараб кетса-чи, деган вариантни ҳам унутмас-
лигимиз, ҳар эҳтимолга қарши, дея тайёргарлик кўри-
шимиз лозим. Русларнинг бир мақоли бор: на Бога на-
дейся, но сам не плошай �мазмуни: Худодан умидингни 
узма, аммо ўзинг ҳам оғзингни очиб ўтирма�. Инглиз 
тилида шу мазмундаги мақол: .VK OelW [OVZe ^OV OelW 
[OeTZelveZ �мазмуни: ўзига ўзи ёрдам қилувчиларга 
Худо ёрдамчи бўлади�.

Ўй ва фикрларим янглиш бўлса, маъзур тутишин-
гизни, маъқул топсангиз, дуода бўлишингизни сўрай-
ман. Ҳаммамизга Аллоҳ мададкор бўлсин.

ТИЛ БИЛГАН ЭЛ БИЛАДИ
ТАľįИМ

ҚОНУН БАРЧАħА БАРОБАР 

Даврнинг ўзи мактаб партасиданоқ авва-
ло она тилимизни, қолаверса, чет тиллардан 
бирини ҳам мукаммал ўзлаштириб боришни 
тақозо этмоқда. ĳрезидентимиз Шавкат 
Мирзиёев куни кеча Олий Мажлис ва 
Ўзбекис тон халқига йўллаган Мурожаатно-
масида ҳам “Миллий ўзлигимиз тимсоли, 
маънавиятимиз асоси бўлган она тилимизга 
эътибор янада кучайтирилади” дея алоҳида 
таъкидлаши бежиз эмас. Шу маънода 
умумтаълим мактабларида ўтказилаётган 
инглиз тили фани ойликлари ҳам айни шу 
мақсадга қаратилгани билан аҳамиятлидир. 

Ноябрь ойи давомида пойтахтимиз таълим маскан-
ларида бўлиб ўтган инглиз тили фани  ойлиги ушбу фан-
ни ўзлаштиришда пешқадамлик қилиб келаётган Яшно-

бод туманидаги 61-мактабда  якунланди.  Инглиз  тили 
бу даргоҳнинг барча синфида ўқитилади. Биринчи синф-
дан ўйин, оғзаки нутқ дарслари шаклида олиб борилса, 
иккинчи синфдан бошлаб алифбо, ўқиш ва грамматика 
босқичма-босқич ўзлаштирилади.

Тадбирда сўзга чиққан устозлар дарсларни маз-
мунли ўтиш, айниқса, синфдан ташқари машғулотлар ва 
фан тўгараклари самарадорлигини ошириш  ҳақида  ўз 
фикр ва мулоҳазаларини билдиришди. Мактабнинг айни 
фан бўйича методбирлашмаси раиси Гулчеҳра Шарипова  
ўқувчиларга хориж тилини ўргатишда илғор  педагогик 
усуллардан фойдаланиш яхши натижа беришини таъкид-
лади.  Олий тоифали ўқитувчи Ольга Филлипова эса ўз 
тажрибаларини ўртоқлашди. 

Рашид РАУĳОВ,
Ижодий-маънавий масалалар 

бўйича тарғиботчи

Абдулла АľīАМОВ ,
академик

Ўзбекистон ҳам саёҳат, ҳам зиёрат 
учун қулай мамлакат. Давлатимиз раҳба-
рининг 2016 йил 2 декабрдаги “Ўзбекис-
тон Республикасининг туризм соҳасини 
жадал ривожлантиришни таъминлаш чо-
ра-тадбирлари тўғрисида”ги фармонига 
мувофиқ, сайёҳлик республикамиз иқти-
содиётининг стратегик тармоғи сифатида 
белгиланган. 

Юртимизга келаётган хорижлик 
меҳмонларга ҳар қанча кенг шарт-ша-
роит яратилган бўлмасин, уларнинг 
қонунчилигимизда белгиланган нор-
маларга амал қилишларига ҳам қатъ-
ий қаралади. 

Шу йилнинг 12 октябрь куни соат 
14:00 ларда қозоғистонлик А.Ануфри-
ев пойтахтимиздаги “Жанубий” темир 
йўл вокзали орқали “Тошкент – Қўнғи-

рот” йўналишидаги йўловчи поезди би-
лан Самарқандга отланган эди. Унинг 
юклари интероскоп аппаратидан ўт-
казилганида 1 �бир� дона “4A=I* АI9 
2” русумли учувчисиз учиш қурилма-
си �дрон� борлиги аниқланган. Маз-

кур буюм холислар иштирокида ҳуж-
жатлаштирилиб, келгусида тегишли 
тартибда текшириб кўриш мақсадида 
вақтинча олиб қўйилган.

Қонунни билмаслик жавобгар-
ликдан озод қилмайди, албатта. 2022 
йил 19 октябрь куни Транспортда 
хавфсизликни таъминлаш бош бош-
қармаси томонидан А.В.Ануфриевга 
нисбатан Ўзбекистон Республикаси 
ЖКнинг 2444 -моддаси 1-қисми билан 
жиноят иши қўзғатилган.

Акмал СУįТОНОВ,
Тошкент минтақаси темир йўл 

транспортида хавфсизликни 
таъминлаш бошқармасининг 

терроризм ва экстремизмга қарши 
курашиш бўлинмаси 

масъул ходими, майор

Давлат раҳбари ўз мурожаатида “Таълим сифатини 
ошириш – Янги Ўзбекистон тараққиётининг яккаю яго-
на тўғри йўлидир!”, дея таъкидлаб ўтди. Мамлакатимиз 
учун энг катта инвестиция бўлган таълимни қўллаб-қув-
ватлашга катта эътибор қаратилиши, ўқитувчиларнинг 
мақомини, уларнинг шаъни ва қадр-қимматини ҳимоя 
қилишни Конституцияда алоҳида белгилаш зарурлиги 
қайд этилди.

Келгуси йилдан бошланғич синфларда мутлақо янги 
методика асосида яратилган дарсликлар бўйича ўқитиш 
йўлга қўйилади. Барча вилоятлар ва Тошкент шаҳри мак-
табларида ҳам бепул овқатланиш жорий этилади. Шунинг-
дек, таълим-тарбия борасида яна қатор ишлар амалга 

оширилиши белгилаб берилди. Бундай имконият қачон, 
қайси замонда бўлган, айтинг?

Биз азалдан болажон халқмиз. Ўзи емай-ичмай бола-
сига тутқазадиган, фарзандларимиз ўқисин, унсин деган 
миллат, халқ вакилларимиз. Шу сабаб халқимиз келгуси 
йилда таълим сифатини оширишга қаратилган эътиборни 
биринчи навбатда инсонга бўлган эътибор, деб қараётга-
нига ишончимиз  комил.

Эркин ХОįМАТОВ,
O‘zLiDeP Жиззах вилояти кенгаши раиси,

Халқ депутатлари Жиззах вилоят кенгашидаги
партия депутатлик гуруҳи раҳбари

ТАЪЛИМ СИФАТИ ОШМАСА, 
МАМЛАКАТ РИВОЖЛАНМАЙДИ

łртдошларимиз 
ĳрезидентимизнинг 
Олий Мажлис ва 
халқимизга йўллана-
диган Мурожаатно-
масини мамлакат 
ҳаётида муҳим 
воқеа сифатида ҳар 
доим интиқлик 
билан кутади. Ниҳо-
ят бу йилги, айтиш 
мумкинки, дастури-
ламал ҳужжат 
ҳисобланган тари-
хий Мурожаатнома-
ни барча ватандош-
ларимиз сингари 
мен ҳам диққат ва 
катта ҳаяжон билан 
тингладим.


